
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Гъатхэпэм и 8-р ЦIыхубзхэм я дунейпсо махуэщ

Къэбэрдей-Балъкъэрым и цIыхубз лъа-
пIэхэ!

Сынывохъуэхъу къэблэгъа махуэшхуэм-
кIэ - ЦIыхубзхэм я дунейпсо махуэмкIэ!

А махуэщIыр гъэнщIащ бзылъхугъэхэм 
яхуэгъэза псалъэ нэхъ гуапэхэмкIэ, нэ ху-
хэмкIэ, гумрэ псэмрэ къабгъэдэкIхэмкIэ. 
ИгъащIэ лъандэрэ къызэрекIуэкIыр         
аращи, цIыхубзхэращ унагъуэ жьэгум, 
абы дэлъ фIыгъуэхэм, хабзэм я хъума-
кIуэу щытыр, унагъуэм и зэIузэпэщыгъэр 
ирагъэфIакIуэу, гупагъэрэ хуабагъэрэ 
 къабгъэдэкIыу. Бзылъхугъэм и гулъытэм 
хуэныкъуэу цIыхур мэпсэу, дунейм къы-
щытехьа дакъикъэм къыщыщIэдзауэ. 

Къэбэрдей-Балъкъэрым исщ зэфIэкI 
лъагэхэр зыбгъэдэлъ бзылъхугъэ зэчии-
фIэ куэд, гъащIэм и унэтIыныгъэ зэмы-

лIэу жьыгъуэхэм ехъулIэныгъэфIхэр щы-
зы Iэрагъэхьэу. Псом хуэмыдэж пщIэ 
 лъагэ хуэфащэщ цIыхубз-анэм - гъащIэм 
лъапIэныгъэу щыдиIэхэм я нэхъыщхьэм. 
ФIыщIэ ин яхузощI Урысей къэралыгъуэм 
и  щхьэхуитыныгъэмрэ  шынагъуэнша-
гъэм рэ яхъумэу СВО-м хэт ди хэкуэгъу 
щIалэхэм я анэхэм, щхьэгъусэхэм. Фэ фи 
 къуэхэмрэ щхьэгъусэхэмрэ ди къэралыр 
зэрыгушхуэ лIыхъужь нэсхэщ. Абыхэм 
гурэ псэкIэ зыхащIэ фи лъагъуныгъэр, 
 зэ рыфпэIэщIэм емылъытауэ. ТекIуэны-
гъэ къахьу икIэщIыпIэкIэ я унагъуэхэм 
ихьэжыну дапоплъэ. 

Ди республикэм и цIыхубз псоми си 
 гуапэу сынывохъуэхъу узыншагъэ быдэ, 
зэIузэпэщыгъэ, насып фиIэу фыпсэу-                 
ну.

КъБР-м и Iэтащхьэ КIуэкIуэ Казбек Нарткъалэ щри-
гъэкIуэкIащ «муниципальнэ сыхьэт» зэхуэсым и зи 
чэзу зэIущIэр. Абы хэтащ къалэ, щIыналъэ админи-
страцэхэм я унафэщIхэр.

 
ЗЭIУЩIЭМ и щхьэусыгъуэ нэхъыщхьэр УФ-м и Прези-

дент Путин Владимир Федеральнэ Зэхуэсым Зэрызы-
хуигъэзам къыщыхигъэща къалэныщIэхэрт. 

Сабий IыгъыпIэхэр зехьэн зэрыхуейм щытеп сэ лъы-
хьым, КIуэкIуэ Казбек жиIащ республикэм и бюджетым 
къыхэкIыу япэу зэлэжьынур Анзорейрэ Кременчуг-Кон-
стантиновскэ къуажэмрэ дэтхэр зэрыарар, абы къуа-
жэдэсхэр щIэлъэIуащ республикэм и УнафэщIым ли -
ние занщIэмкIэ зыщыхуагъэзам. КъинэмыщIауэ, къуа-
жэхэм зегъэужьынымкIэ программэ убгъуам хра-
гъэубыдэнурэ зэIузэпэщ ящIынущ лицей №1 еджапIэм 
хэт сабий IыгъыпIэмрэ Тырныауз дэт, сабийхэмрэ ныб-
жьыщIэхэмрэ я зэчийм зегъэужьынымкIэ центрымрэ. 

Дызэрыт зэманым программэм хагъэхьэн папщIэ 
КIуэкIуэ Казбек нэхъ пасэу хуагъэхьэзырауэ щыта, зе-
хьэн хуейуэ къагъэлъэгъуа сабий IыгъыпIэхэм хоп- 
лъэж. Илъэсыр имыкI щIыкIэ, абыхэм ящыщу къэрал 
прог раммэм хагъэхьэнухэр яубзыхунурэ, УФ-м и Прави-
тельствэм ечэнджэщурэ щIыналъэхэм унафэ щхьэ хуэ-
хэр къыщащтэнущ. 

Республикэм и Iэтащхьэм унафэ ищIащ къалэхэмрэ 
къуажэхэмрэ ягъэкъэбзэным пыщIа лэжьыгъэхэм я нэIэ 
трагъэтыну.

Ди къэралым и унафэщI-
хэм гулъытэшхуэ хуащI 
щIа лэгъуалэмрэ абы и 
зыу жьыныгъэм ехьэлIа 
Iуэ  хугъуэхэмрэ. Аращ зы- 
хуэ гъэп сар хэкум щы-
лажьэ программэ, проект 
хэхахэр,  IэнатIэ щхьэ-
хуэхэр. Ди республикэм и 
Аруан щIыналъэм къы-
щызэIуахагъащIэ ап хуэдэ 
щIалэгъуалэ Iуэху щIа пIэм 
щыIащ  КъБР-м и Iэтащхьэ 
КIуэ кIуэ Казбек. 

НАРТКЪАЛЭ лэжьэн щы-
щIэзыдза а ЩIалэгъуалэ 
центрыр къызэрагъэпэщащ 
УФ-м и Президент Путин 
Владимир щIалэгъуалэ по-
литикэм нэхъри зегъэу-
жьыным хуэгъэзауэ къы-
хилъ хьауэ щыта «ЩIалэ-
гъуа лэм я щIыналъэ» 
 къэ рал программэм къи-
гъэув хэр и лъабжьэу. 

 Центрым хэщIапIэ хуэ-
хъуащ Техник ныбжьы щIэ-
хэм я станцыр. А унэращ 
щылажьэр Къуажэдэс щIа-
лэгъуалэм я урысейпсо 
 союзым, «Пэрытхэм я зэ-
щIэхъееныгъэ», «Сабии-
гъуэм и унэтIакIуэхэр» 
 зэгухьэныгъэхэм я щIына-
лъэ къудамэхэр. Къинэ мы-
щIауэ, абы къыщызэгъэпэ-
щащ щIалэгъуалэр дэзы-
хьэх унэтIыныгъэ елъытауэ 
творческэ гупжьейхэри. А 
IэнатIэхэм лэжьыгъэхэр 
щызэфIах пэшхэр къызы-
хуэтыншэу зэрагъэпэщы-
жащ, техникэрэ унэлъащIэ я 
лъэныкъуэкIи зыхуей хуа-
гъэзащ. Къыхэгъэщыпхъэщ 
центрыр Нарткъалэ и 
щIыпIэхэм ящыщу нэхъ 

Ди гъащIэм увыпIэшхуэ щеубыд Гъат-
хэпэм и 8-м. А махуэм цIыхухъухэм къа-
гъэлъагъуэ я анэхэм, щхьэгъусэхэм, 
япхъухэм, къахуэгъэза бзылъхугъэ псо-
ми пщIэ зэрыхуащIыр, ахэр фIыуэ зэ-
ралъагъур. ЦIыхубзхэм яхуоупсэ фэ-
еплъ тыгъэхэмкIэ икIи, дауи, удз гъэгъа 
дахэхэмкIэ. Дэнэ атIэ дэтхэнэми и деж-
кIэ сыт щыгъуи щIэщыгъуэу щыт а 
 гуфIэгъуэр къыздикIар? Куэдыр 
щыгъуа зэу къыщIэкIынкъым тхыдэ  
мы кIы хьым абы гъуэгуанэшхуэ 
къызэри кIуам. Псоми къыщыщIидзар                                       
мыа рэзыныгъэращ.

1857 ГЪЭМ и гъатхэпэм США-м и нэхъ 
къалэшхуэ Нью-Йорк и уэрамхэм дыхьащ 
щэкI, вакъэ фабрикэхэм я лэжьакIуэ 
цIыхубзхэу щэхэр - мы Iуэхур тхыдэм хы-
хьащ «кIэструл нэщIхэм я маршу». Абы-
хэм ядэртэкъым сыхьэт 16 зи кIыхьагъ лэ-
жьэгъуэ зэманымрэ я улахуэхэр цIыху-
хъухэм иратым нэхърэ зэрынэхъ ма-
щIэмрэ. НаIуэу зэрыщытщи, иджы 
демократием и пщалъэу зыкъэзылъытэж 
а къэралым цIыхухэр, псом хуэмыдэу 
бзылъ хугъэхэр, егъэлеяуэ гугъу щра-
гъэхьу щытащ. Ар ямыдэу гуа щIэ рып-
сэухэм куэдрэ зыкъаIэтырт. 1908 гъэм 
Нью-Йорк и щэкI зэIущапIэхэм я лэжьа-
кIуэ цIыхубз мин 15 хуэдизым аргуэру зы-
къыщаIэтащ, гугъу ехьу зэрагъэлажьэр 
ямыдэу. Зы илъэс дэкIри, аргуэру гъат-
хэпэм пэкIу ирагъэкIуэкIащ мыарэзыны-
гъэр и лъабжьэу. ИтIанэ  американ 
цIыхубз хэм я жэрдэмыр щы дапхъуэтащ 
социалист зэщIэхъее ныгъэм. Абы хэтхэм 
я пашэ хъуащ коммунисткэ Цеткин Кларэ. 
Шэч хэмылъуи, аращ ЦIыхубзхэм я ма-
хуэр ягъэувыным нэхъыбэу хэлIыфIыхьа-
ри. Ар къыщы хъуар Социалисткэхэм я 
етIуанэ дунейпсо конференцу 1910 гъэм 
екIуэкIарщ. Къэрал 17-м икIа бзылъху-
гъэхэр зыхэта зэIущIэм Цеткин Кларэ 
къыщыхилъхьащ цIыхубзхэм хэхыны-
гъэхэм зэхуэдэ хуитыныгъэхэр яIэу 
хэтыным, ахэр зэхэгъэж ямыщIыным 

щыщIэбэн махуэ ягъэувыну. Аращ 
дгъэлъапIэ гуфIэгъуэм и къежьапIэр.

Революцэм ипэкIэ мы махуэр пащтыхь 
Урысейм щагъэлъэпIэну хуит щащIыртэ-
къым. Абы къыхэкIыу щэхуу зэхыхьэхэрт. 
Езы махуэшхуэр щIагъэлъапIэри зэте-
хуэртэкъым. Абы егъэщIылIа зэхыхьэхэр 
гъат хэпэм и 2-м къыщыщIэдзауэ 19-м 
нэсыху махуэ зырызу щрагъэкIуэкIырт 
Германием, Австрием, Данием, Швейца-
рием, нэгъуэщI къэралхэми. 1914 гъэм и 
гъатхэпэм Европэм и цIыхубзхэр къэуващ 
зауэр зэщIэзыгъэстыну хущIэкъухэм я 
бийуэ. Иджы Iуэху псори зэщIэгъэуIуауэ 
гъатхэпэм и 8-м - 1857 гъэм зыкъэзыIэта 
лэжьакIуэ цIыхубзхэм я фэеплъ махуэм - 
ирырагъэхьэлIащ. ЦIыхубзхэр нэхъ гуш-
хуауэ утыку къихьэрт. 1917 гъэм мазаем     
и 23-м (щIэмкIэ гъатхэпэм и 8-м) Петрог-
рад цIыху куэд хэту щекIуэкIа зэхуэсхэм, 
пэкIухэм, уэрамдыхьэхэм бзылъхугъэ 
куэд жыджэру хэтащ. НаIуэу зэрыщыт-
щи, зауэмрэ ерыскъы къазэ ре-
мэщIэкIымрэ зымыдэ а зэщIэхъеены-
гъэм къишащ пащ тыхьыр тезыдза рево-
люцэр.

Совет властым и зэманым ди къэра-
лым хуиту щагъэлъапIэ хъуащ зи гугъу 
тщIы гуфIэгъуэр. 1966 гъэм СССР-м Гъат-
хэпэм и 8-р мылэжьэгъуэ махуэу щагъэу-
ващ. Абы иIа политикэ мыхьэнэр фIэ-
кIуэдри, цIыхубзхэм хуащI пщIэмрэ хуаIэ 
лъагъуныгъэмрэ щагъэлъагъуэ ма-
хуэшхуэу уващ. Дунейм и щIыналъэ 
куэдым апхуэдэу ар щагъэлъапIэ хъуащ 
цIыхубзхэр зэхэгъэж щIыным и теплъэ 
псори гъэкIуэдыжыным теухуа Конвен-
цэм 1979 гъэм Iэ традза иужь.

СССР-р лъэлъэжа иужь, совет рес-
публикэу щыта зыбжанэм мы гуфIэгъуэр 
къыщызэтенащ. Псалъэм и хьэтыркIэ, 
Белоруссиемрэ Къэзахъстанымрэ. Тыр-
кумэным ар гъэлъэпIэн щIадзэжащ 2008 
гъэм.

Апхуэдэ тхыдэ иIэщ Гъатхэпэм и 8-м.

МАХЪШОКЪУЭ  Мухьэмэд.

Къэбэрдей-Балъкъэр Республикэм Тер-
роризмэм пэщIэтынымкIэ и комиссэм 
 хэтхэм я зи чэзу зэIущIэр Нарткъалэ щри-
гъэкIуэкIащ КъБР-м и Iэтащхьэ КIуэкIуэ 
Казбек. Абы хэтащ КъБР-м и Парламен-
тым и УнафэщI Егоровэ Татьянэ, КъБР-м и 
Правительствэм и УнафэщI Мусуков Алий, 
УФ-м и Президентым и лIыкIуэу Кавказ 
Ищхъэрэ федеральнэ щIыналъэм щыIэм 
и Аппаратым и федеральнэ инспектору 
КъБР-м щыIэ Васильченкэ Дмитрий, къа-
лэхэмрэ къуажэхэмрэ я Iэтащхьэхэр, хаб-
зэхъумэ IэнатIэхэм я унафэщIхэр.

 
ЗЭIУЩIЭР къыщызэIуихым КъБР-м и Iэта-

щхьэ КIуэкIуэ Казбек къызэхуэсахэм яри-
гъэцIыхуащ КъБР-м и МВД-м и унафэщIым 
и къалэнхэр пIалъэкIэ зыгъэзащIэ Крючков 
Вячеслав. «Си фIэщ мэхъу Крючков Вя-
чеслав и лэжьыгъэм фIыуэ зэрыхищIыкIыр 
Къэбэрдей-Балъкъэрми къызэрыхуэсэбэ-
пынур, Президентым, УФ-м и МВД-м и ми-

нист рым къагъэув къалэнхэм зэрыпэлъэщы-
нур», - жиIащ Iэтащхьэм. 

КIуэкIуэр Лъэпкъ гвардием и управленэм 
и унафэщI Васильев Сергей ехъуэхъуащ ге-
нерал-майор цIэ лъапIэр къызэрыфIащам 
папщIэ. 

ЗэIущIэм хэтахэр тепсэлъыхьащ Урысей 
Федерацэм и президент хэхыныгъэхэр шы-
нагъуэншэу къызэгъэпэща зэрыхъунум, а 
махуэхэм хабзэм и хъумакIуэхэр ди респуб-
ликэм зэрыщылэжьэнум. Къэбэрдей-Балъ-
къэр Республикэм Терроризмэм пэщIэты-
нымкIэ и комиссэм и лэжьыгъэм тепсэ лъы-
хьащ КъБР-м и ХэхакIуэ комиссэм и уна-
фэщI Джэш Вячеславрэ Крючков 
Вячеславрэ. 

Апхуэдэуи къыхалъхьащ гъуэгухэр, абы 
щызекIуэ машинэхэр терроризм щIэпхъа-
джагъэхэм ящыхъумэным гулъытэ хуэщIын 
зэрыхуейр, щIыпIэхэм терроризмэмрэ экс-
тремизмэмрэ я телъхьэхэр щымыгъэIэным-
кIэ лэжьыпхъэхэр.

Къэбэрдей-Балъкъэр Республикэм и Iэтащхьэ КIуэкIуэ Казбек 
ЦIыхубзхэм я дунейпсо махуэм теухуа и хъуэхъу

Мыарэзыныгъэм къыщежьэри…

ЩIалэгъуалэм  я  щIыналъэ

цIыху зекIуапIэу къалъытэм 
деж зэрыщыIэри. Абы и 
 гъунэгъуу щытщ курыт шко-
ли, спорт унэшхуи, къалэ 
паркри. 

 А псоми гупсэхуу щы-

гъуазэ зыхуищIащ респуб-
ликэм и Iэтащхьэм. Цент-
рым екIуалIэ ныбжьы щIэхэр 
щIыналъэм и унафэщIым 
хутепсэлъыхьащ яIэ му-
радхэм. КIуэкIуэ Казбек 

абыхэм ядиIыгъащ ИТ-
унэтIыныгъэм зегъэужьы-
нымкIэ зи щIалэгъуэхэм 
къыхалъхьа жэрдэмхэр. 

Фигу къэдгъэкIыжынщи, 
Нарткъалэ къыщызэIуаха 

щIалэгъуалэ центрым хуэ-
дэ дызэрыт илъэсым къриу-
быдэу къыщызэрагъэ пэ-
щынущ Анзорей, Шэджэм, 
Май, Тырныауз къалэ-         
хэм. 

Терроризм  щымыгъэIэным  топсэлъыхь

Сабий  IыгъыпIэхэр
зэIузэпэщ  ящIынущ

КЪЭБЭРДЕЙ-Балъкъэрым и Оперативнэ 
штабыр республикэм щыпсэухэрэ абы и 
хьэщIэхэмрэ йохъуэхъу ЦIыхубзхэм я дунейпсо 
махуэмкIэ икIи ахэр  къы хуреджэ сакъыну, тер-
роризмэм зы щыхъумэнымкIэ хабзэхэр ягъэ-
зэщIэну: 

- щытыкIэ къызэрымыкIуэхэр, дыкъэ зыухъу-
реихьхэм я дежкIэ шынагъуэ къэ зышэнкIэ 
 хъунухэр къэвмыгъэхъу; 

- автотранспортыр абы хухэха щIыпIэхэм деж 
щывгъэув; 

- хьэпшыпхэм, автомашинэхэм шэч 
 яхуэ   ф щIамэ, апхуэдэуи теракт ирагъэ кIуэкIыну 
мурад зэраIэм, къагъауэ Iэмэп сы мэхэр, пкъы-
гъуэхэр цIыхухэм зэраIыгъым фыщыгъуазэмэ, 

щIэпхъаджагъэ  лэ  жьыным пыщIахэм ятеухуа 
хъыбар гуэр къыфIэрыхьэмэ, хабзэхъумэ Iэна-
тIэхэмрэ экстреннэ къулыкъущIапIэхэмрэ икIэ-
щIы пIэкIэ хъыбар евгъащIэ;

- хабзэхъумэ IэнатIэхэм я лэжьакIуэхэмрэ 
цIыху куэд щызэхуэс Iуэхухэр щекIуэкIкIэ хабзэр 
къызэгъэпэщынымкIэ жэуап зыхьхэмрэ къа-
гъэувхэр вгъэзащIэ.

Дэтхэнэ зы хъыбарри нэсу къапщытэнущ, къа-
Iэрыхьа псоми ятеухуа Iуэхухэр зэфIагъэкIы -
нущ, цIыхухэм я шынагъуэншагъэр къызэ-
гъэпэщын папщIэ. 

Шэч зыхуащIхэм ятеухуа хъыбарыр  КъБР-м 
щыIэ Оперативнэ штабым къе зыгъэщIахэм я 
цIэ къраIуэнукъым, ап хуэдэуи республикэм 

щып  сэухэм фIы щIэ хуащI зэрызэхащIыкIым па-
пщIэ. 

«Линэ пщтыр» телефонхэр:
- КъБР-м щыIэ Оперативнэ штабым:  48-15-48; 
- Урысей ФСБ-м и управленэу КъБР-м щыIэм: 

48-15-81 (дзыхь зрагъэз телефон);
- КъБР-м щыIэ МВД-м: 40-49-I0 (плъыр часть), 

49-50-62 (дзыхь зрагъэз телефон);
- Урысейм и Сдественнэ комитетым и След-

ственнэ управленэу КъБР-м щыIэм: 77-64-22 
(дзыхь зрагъэз телефон);

- Урысей МЧСМ-м и Управленэ нэ хъыщ хьэу 
 КъБР-м щыIэм: 39-99-99 (плъыр  часть).

 
КъБР-м щыIэ Оперативнэ штаб.

ЦIыхухэр  сакъыну  къыхураджэ



«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

Урысейм зэрызиужьыпхъэм теухуауэ жэрдэм 
щхьэхуэхэр игъэ хьэзыращ, абыхэм я нэ-
хъыщхьэщ щIыналъэхэм я зыу жьыныгъэр. Про-
граммэм тегъэщIапIищ иIэщ: гъащIэр егъэ-
фIэкIуэн, цIыхум зыузэщIыпIэ иIэн, къэкIуэнур 
шынагъуэншэу щытын. А псори дэтхэнэ зы 
цIыхуми и гъащIэм хэтыпхъэщ, абы къилэжьым 
е щыпсэум емылъытауэ. Дэ къэралышхуэм 
дрицIыхущ. Ар къагъэлъагъуэ абы и щэнхабзэ 
щIэиным, иубыд щIыпIэм, псом нэхърэ нэхъ 
мыхьэнэ зиIэращи – цIыхум ирит Iэмалхэм. Ауэ 
ахэр цIыхур щыпсэу щIыпIэм елъытауэ щытын 
хуей къым. Къэралым узэрыригушхуэр къы-
щожьэ уи унэмрэ узы пэрыт лэжьыгъэмрэ деж. 
Ди программэр хуэгъэпсащ щIыналъэ 
зэмылIэужьы гъуэхэм, къалэхэм, къуажэхэм 
щыпсэу цIыхухэм я псэукIэкIэ яIэ зэхуэмыдэны-
гъэр гъэкIуэдыным. Куэд рэ зэхыдох: Мэзкуу 
 къакIуэри, нэгъуэщI къэралым къы щыхутауэ 

къыщы хъуащ. Апхуэдэу щытын хуейкъым. Ди 
программэр тещIыхьащ къытпэщылъ илъэси-
хым. Ар хуэгъэпсащ 2030 гъэм ирихьэлIэу 
тхузэфIэкIыпхъэхэм. 

Сыт хуэдэ щIыкIэкIэ программэр 
зэрыдгъэзэщIэнур?

Дэ къэрал къулыкъущIэхэм я унафэ зехьэкIэ 
мардэхэр хъуэ жыным епха жэрдэмхэр до-
гъэхьэзыр, щIыналъэхэм увыпIэ нэхъыбэ къа-
щылъысу. Къэралым и Правительствэм ЩIы-
налъэхэм зегъэужьынымкIэ министерствэ 
хэтыпхъэщ. Правительствэм хэтын хуейщ 
цIыхухэм я бжыгъэр зэ рыхэщIым елэжь, Де-
мографие зыужьыныгъэмкIэ министерствэ. 
МиграцэмкIэ министерствэм къэралым къэIэп-
хъуэ цIыхухэм я Iуэху зэрихуэн хуейщ, хэхэсхэм 
къэрал хабзэм е абы щызекIуэ псэукIэм еб-
гъэрыкIуэныр ткIийуэ хузэпаупщIу. Къулыкъу-

щIэхэм я лэжьэ кIэм ткIийуэ дыкIэлъыплъынущ. 
Президентым ищIа унафэхэм ящыщу 5 ямы-
гъэзэщIауэ къэдгъуэтащ нобэр къыздэсым. 
Къулы къущIэхэр мы лажьэмэ, абыхэм я пIэ нэ-
гъуэщI къигъэувэн хуейуэ аращ. IэщIагъэм нэхъ 
хащIыкIыу, жэуаплыныгъэ нэхъ ябгъэдэлъу. 
Программэр цIыхухэм я еплъыкIэм елъытауэ 
зэрыщытынум къыхэкIыу, къыддэлэжьэну гу-
къыдэж зиIэхэр къыдогъэблагъэ я чэнджэщ 
къыдахьэлIэну. Дэ езым ди пщэ дэтлъхьэжынщ 
дыщыпсэуну дызыхуей къэралым и зыужьыны-
гъэр. Программэм хэувэну гупыж зыбжанэ 
Къэрал Думэм хэт ди партым и къудамэмрэ 
щIыналъэхэм щылажьэ хабзэубзыху со-
бранэхэмрэ утыку къыщредгъэхьэнущ, хаб-
зэщIэ къегъэщтэн жэрдэмкIэ. Проект зыбжанэр 
партым бгъэдэлъ мылъкумкIэ зэфIэдгъэкIы-
нущ. 2030 гъэм ди лэжьыгъэр къэтпщытэжы-
нущ.

Сыт ЛДПР-м хэхыныгъэм хуигъэхьэзырар?Нэхъ жыджэру 
утыку  къохьэ

Москва щокIуэкI «ЦIы-
хубз хэр: хабзэхэр дохъумэ 
- Урысейм зыдогъэужь» 
фIэщыгъэм щIэту Бзылъ-
хугъэхэм я урысейпсо фо-
рум. Ар теухуащ гъащIэм 
цIыхубзым щиубыд увы-
пIэм, абы щигъэзащIэ 
мыхьэнэм.

КIУЭ пэтми, бзылъхугъэ-
хэр нэхъ жыджэру утыку 
 къихьэ хъуащ. УнэтIыныгъэ 
куэдым абыхэм зэфIэкI 
 лъагэхэр къыщагъэлъа-
гъуэ. «Урысейм унафэщI 
къулыкъум щыпэрытхэм я 
процент 40-р цIыхубзхэрщ 
икIи а Iуэхум фIы дыдэу 
 йохъулIэ, - жиIащ УФ-м и 
Президент Путин Владимир 
Бзылъхугъэхэм я урысей-
псо форумым хэтхэм ви -
део зэпыщIэныгъэкIэ защы-
хуи гъазэм. - Лъэпкъ зыу-
жьы ныгъэмкIэ зыхуэдгъэу-
выж къалэнхэр гъэзэ щIэ- 
ным цIыхубзхэм хэлъхьэны-
гъэшхуэ хуащI. Ахэр хэмыту 
уи нэгу къыпхущIэгъэхьэр-
къым узыншагъэр хъумэн, 
егъэджэныгъэ, щIэныгъэ, 
щэнхабзэ, хьэрычэтыщIэ, 
къэрал, муниципальнэ 
Iуэху хэр зегъэкIуэнымкIэ Iэ-
натIэхэр».

Къэралым и Президен-
тым къыхигъэщащ Укра-

инэм щекIуэкI дзэ Iуэху хэ-
хам цIыхубз щэ бжыгъэхэр 
зэрыщыIэр. Ахэр дохутыр-
хэмрэ медсестрахэмрэщ, 
IэщIагъэ зэмылIэужьыгъуэ-
хэр яIэу дзэм къулыкъу 
щызыщIэхэрщ. «Ди хабзэ-
хэр, псэкупсэ лъапIэныгъэ-
хэр хъумэнымкIэ, къытщIэ-
хъуэ щIэблэр гъэсэнымкIэ 
абыхэм зэфIагъэкIыр къып-
хуэмылъытэнщ», - жиIащ 
Путин Владимир. 

Зыхъумэжыныгъэм 
гулъытэ хуащI

Иужьрей илъэсхэм Ки-
тайм дзэ Iуэхухэм тра-
гъэкIуадэ мылъкум хигъа-
хъуэурэ йокIуэкI. Мы гъэм 
абы и бюджетыр нэхъыбэ 
хъунущ проценти 7,2-кIэ - 
юань триллион 1,665-м 
нэсынущ, ар доллар ме-
лард 231,24-м ноблагъэ. 

АБЫ щыгъуэми Китайр 
зытелажьэр дзэ политикэм 
къыщыгъэлъэгъуа хабзэ-
хэм ящыщу зыхъумэжыны-
гъэрщ. ЦIыхубэм къахэкIа-
хэм я китайпсо зэхуэсым и 
14-нэ зэхыхьэгъуэм и лIы-
кIуэ Чао Ван жиIащ Пекин 
зы хъумэжыныгъэмкIэ и 
бюд жетым щIыхигъахъуэр 
и шынагъуэншагъэр къызэ-
паудынкIэ къызэрыхуэда-

лъэрщ, апхуэдэуи и къэ-
ралым и щхьэхуитыныгъэр 
хъумэнымкIэ и къалэныр 
нэгъэсауэ зэфIихын пап-
щIэщ. КъищынэмыщIауэ, 
абы къыхигъэщащ дзэ 
Iуэхум трагъэкIуадэр зэ-
лъы тар зы хъумэжыны гъэм-
кIэ IэнатIэр зыхуэныкъуэм 
тещIыхьауэ зэрыщытыр 
икIи къэралым и экономи-
кэм и зыужьыныгъэм зэры-
тещIыхьар. «Апхуэдэ Iуэху 
бгъэ ды хьэ кIэрщ дуней 
псом къыщагъэсэбэпыр», - 
жиIащ Чао Ван.

Дзэ дохутырым и дуней-
псо махуэщ

Глаукомэ узыфэм ебэны-
ным и дунейпсо махуэщ

1929 гъэм къалъхуащ аб-
хъаз тхакIуэ, СССР-м и 
Къэрал саугъэтым и лауре-
ат Искандер Фазиль.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Махуэм хуабэр гра-
дуси 6 - 8, жэщым градуси 3 
- 4 щыхъунущ.

Зыгъэхьэзырар 
ЩХЬЭЩЭМЫЩI Изэщ.

Дунейм 
щыхъыбархэр

Бзылъхугъэр  унагъуэм  и  лъынтхуэщ.
Лъэпкъ Iущыгъэ:

Суд приставхэм я федеральнэ къулыкъум Къэбэрдей-Балъкъэр Республикэм щиIэ 
управленэм и лэжьакIуэхэм гущIыхьэ ящыхъуауэ яхуогузавэ Суд приставхэм я феде-
ральнэ къулыкъум Къэбэрдей-Балъкъэр Республикэм щиIэ управленэм и унафэщI - 
Къэбэрдей-Балъкъэр Республикэм  и суд пристав нэхъыщхьэ Бауаев Ахъмат Каллет 
и къуэм и анэ Гамаевэ Жаухарат Шабай и пхъур дунейм зэрехыжам къыхэкIыу.

ПхуэмыгъэзэкIуэжын хэщIыныгъэ зэрывгъуэтамкIэ фи гуауэр фдыдогуэш.

«Ухеижыгъуэ. Иуан Ябгэм-
 рэ Темрыкъуэ ипхъу Гуа-
щэнейрэ» - аращ зэреджэр 
Котляровхэ Вик торрэ Ма-
риерэ я тхылъ тедзапIэм 
иджыб лагъэ къыщыдэкIа 
тхы лъы щIэм. Ар зи къалэ-
мыпэ къыщIэкIар тхыгъэ 
купщIафIэхэмкIэ мызэ-
мы тIэу дызыгъэгуфIа, 
тхы  дэ Iуэхугъуэ щхьэ хуэ-
хэм ягъуэта еплъыкIэхэм 
бгъэдыхьэкIэщIэхэр къа-
хуэзыгъуэтыфа ди хэ-
куэгъу бзылъхугъэщ, 
иджы пстукIэ Санкт-Петер-
бург щыпсэу Щоджэн Ак-
санэщ.

ТХАКIУЭ ныбжьыщIэм зыми емыщхь хъэтI, 
гупсысэкIэ, Iуэху зэгъэзэхуэкIэ зэриIэр 
щIэупщIэ зыгъуэта, уеблэмэ иджыкIэ гъуэты-
гъуей хъуа «Къапхъэнхэмрэ пащтыхьы-
гъуэхэмрэ» икIи «Ныбжьрей зэпыщIэны-
гъэхэр» тхыгъэшхуэхэм нэрылъагъу ящIы-
гъащ. Щоджэныр и лъэпкъэгъухэм зэра-
хуэупсэ тхылъыщIэри нэхъапэкIэ дунейм 
къы техьа романхэм къакIэрыхуркъым, къап-
щтэмэ, илъэс щитхум нэблагъэкIэ узэ-
IэбэкIыжмэ къэхъуа хъугъэщIагъэхэм гуш-
хуа уэ пхроплъ, абыхэм тхыдэ щIэныгъэм 
щаIэ хъуа увыпIэр зэригъэзэхуэжыну, ща-
гъуэта гулъытэр нэгъуэщI пщалъэхэмкIэ зэ-
пилъытыну хущIокъу, зытеувэ гъуэгуанэми 
тхылъеджэр псалъэ зэгъэпэщакIэ трешэ.

Шэч хэлъкъым - мы тхылъыр зыIэщIыхьэ-
нухэр игъэгупсысэнущ. Зригъэгупсысынур 
тхыгъэр зытеухуаитIым я закъуэкъым, атIэ 
 хуригъэплъэкIыжынущ Къэбэрдейм и тхы-
дэм, а лъэхъэнэм абы къыщекIуэкIа пщы 
зэныкъуэкъухэмрэ щытепщэу щыта щы Iэ-
кIэмрэ, хигъэплъэнущ зи гъунапкъэхэр зэ-
лъыIузыгъэкIуэт, зи къэралыгъуэм и лъаб-
жьэр зыгъэбыдэ Урысейм и щэхухэмрэ на-
хуэхэмрэ, иригъэкIуэкI зауэхэмрэ гъунэгъу-
хэм ярищIылIэ зэгурыIуэныгъэхэмрэ. Гъэ-  
щIэгъуэнращи, апхуэдиз Iуэхугъуэхэм тегъэ-
щIапIэ яхуэхъур архив тхылъымпIэхэра пэт-
ми, тхакIуэм ар зыбгъэдилъхьэну цIыхухэр зы 
меданкIи щыгъупщэркъым - зэрызыхащIэн, 
уеблэмэ зэрызэхащIыкIын псэлъэкIэ къахуе-
гъуэт, иджырей дунейр а блэкIа гъащIэм и 
щIэжьыуэу зэрыщытым жыIэкIэ яхуещI.

Хэт хъуну-тIэ Иуан ЕплIанэр, тхыдэм Ябгэ 
цIэмкIэ къыхэнар? ИпэжыпIэкIэ, ар Урысей 
къэралыгъуэм и лъабжьэр зыгъэтIылъахэм 
ящыщщ. И тетыгъуэм хэгъэгур зэрызехьэ 
мыужьыхыжхэм хэтами, икIэм-икIэжым уна-
фэр зы цIыхум щызэригъакIуэ пащтыхьыгъуэ 
иухуащ, абы и кIуэцIкIэ къыщекIуэкI, зэгуры-
мыIуэ къэзышэ псалъэмакъхэм я лъабжьэр 
ирихащ, къыпэщIэт къэралыгъуэхэм пщIэ 
зыхуримыгъэщIыфами, и шынагъэм къыфIэ-
лIыкI ищIащ. Иуан къыпэщIэувар  гъунэгъу 
къэралхэм я лIыщхьэ къудейхэракъым, Вати-
кан щыщ дин къулыкъущIэхэм абы къытра-
къузэну хэтт, Польшэ щIыналъэр къыте-
гуплIэрт. Ватикан къикIахэм я «фIыщIэщ» 
Иуан и къуэр иукIыжауэ жаIэу хъыбарыпцI 
зэраутIыпщар, Польшэ щIыналъэм и бзэ-
гухьхэмрэ Iужажэхэмрэ я хьэгъэщагъэхэм 
къыхэкIырт увыIэгъуэ имыIэу гъунапкъэхэм 
къыщыхъу зауэхэр. Лъэхъэнэхэр т кIийти, 
унафэхэри пхъашэт. Щригъэлей къыхэкIами, 
Иуан ЕплIанэм къэралыгъуэр зэриубыды-
лIащ, и бийхэм я Iэр кIэщI ищIащ. Ауэ, екIэ и 
ужь итхэр къыхуэгъэIурыщIами, иужькIэ ду-
нейм къытехьахэм ятекIуакъым - кIэрымылъ 
пцIыхэр тралъхьащ. А пцIы гуэрэным щIи-
уфащ адыгэпщ Идар Темры къуэ ипхъу Гуа-
щэнеи. Уеблэмэ адыгэ жангуа щэр мыхъугъа-
мэ, пащтыхьым гущIэгъуншагъэ зэрихьэ-
нутэкъым, дзыхьмыщI хъунутэкъым, хеи-
лъыр псышхуэу ежэхынутэкъым, жаIэу 
щы  хьэтыгъэ нэпцIхэр зэ те   зылъхьахэр ма-
щIэкъым. Щалъхуа хэкур зэрибгынари, 
зыхыхьахэм я хабзэр къызэрищтари, я диным 
зэрихьари, къыдалъхуа цIэр зэрихъуэжари 
жагъуэгъухэм хъымпIар ящIакъым - абыхэм 
я дежкIэ нэхъыщхьэр пащтыхьым и цIэр гъэу-
лъииныр арати, Гуащэней зы Iэмалт. Иужьрей 
лIэщIыгъуэхэм а лъэхъэнэм теу хуауэ сыт 
 хуэдиз ямытхами, ублапIэм къыщежьа пцIым 
цы Iэрышэу зишыхьурэ зэ техыжыгъуей 
 хъуащ, сыт хуэдизу уекIуэлIэну ухэмытми, 

пэжыр къэтIэ щIы  жыгъуейуэ 
къыщIэ кIащ.

Къэбэрдеймрэ Урысеймрэ 
я зэхущытыкIэм щы теп сэ-
лъыхькIэ, Щоджэным зыде-
щIэж тхыдэм халъхьа егъэле-
иныгъэхэм фIы рыфI кIэ уа-
зэрытемыкIуэнур, ауэ зыри 
умыщIэми, блэкIам телъ 
бжьыгъэхэр зэрыпхуэмы-
гъэкIуэдынур. Къигъуэт Iэ-
малым - псалъэ зэгъэпэщам 
- щIэныгъэм и гуащIэ къи-
мыхь хэкIыпIэхэр зэкIэлъре-
гъэхь. ЗэрытщIэщи, тхыдэм 
«мыпхуэдэу щытатэмэ е хъу-
атэмэ» жы IэкIэр идэркъым, 
ауэ романым уи еплъыкIэр 
апхуэдэ бгъэдыхьэкIэм хуиту 

къыуегъэIуатэ, нэхъ фIэщ щIыгъуафIэ ещI. 
ЖыпIэнуращи, блэкIар ди нэгу къыщIигъэу-
вэу, Щоджэным ар апхуэдизкIэ нахуэу тхы-
гъэм щызэкIэлъигъэкIуащи, тхылъеджэм ар 
гунэс зэрыщыхъунум, къызэрилъыхъуэнум 
икIи къызэрищтэнум шэч хэлъкъым.

Романым тхылъеджэр щыхуэзэнущ пщы-
шхуэ Инал къытепщIыкIыжа къэбэрде-
ипщхэм, къищIэнущ абыхэм я зэхуаку дэлъ 
зэхущытыкIэхэр зыхуэдэр, зыщигъэгъуэзэ-
нущ ахэр гъунэгъухэм - Кърым хъаныгъуэм, 
Уэсмэн пащтыхьыгъуэм, Мэзкуу пщыгъуэм - 
зэрабгъэдэта щIыкIэхэм. Апхуэдэу тхакIуэм 
нахуэ къытхуещI Ватикан къэралыгъуэм 
диныр телъхьэпIэ ищIурэ иригъэкIуэкIа жор 
зекIуэхэм я щэхур, ахэр цIыхугъэм и лъапсэр 
гъэкIуэдыным хуэунэтIауэ зэрыщытам ехьэ-
лIа пэжыр. Мыпхуэдиз тхыдэ Iуэхур зэбла-
гъэкI романым и лIыхъужь къызэрыкIуэхэми: 
ахэр цIыхубэм ящыщщ, унафэшхуэ яIэщIэ-
мылъми, наIуэу къыхэмыщми, ахэр жыжьэ 
маплъэ, щыIэныгъэм и зэтеублэкIэ къызэ-
рыкIуэхэр зэрагъэзахуэ, я гурыгъу-гуры щIэ-
хэм пащтыхьхэми лIыщхьэхэми зыдамы-
щIынкIэ Iэмал имыIэу, къару узыншэу къы-
зэщIотаджэ.

Тхылъ тедзапIэм и унафэщI Котляров Вик-
тор зэрыжиIэмкIэ, тхыгъэм купщIэ хуэхъуа 
къэхъукъащIэхэр узыIэпызышэ бзэкIэ тха, 
узытезымыгъэплъэкъукI Iуэхугъуэхэм яте-
щIыхьа, щIэныгъэ хъэтIыр зи лъапсэ тхыдэ 
романщ. НэхъапэкIэ дунейм къытехьа тхы-
гъэхэм яхуэдэу, мыбзаджэу дызыщыгъуазэ 
тхыдэм тхакIуэ ныбжьыщIэр къыщхьэщыту 
къыхэплъэм хуэдэщ. Абы хуэкIуэ лъагъуэм 
зригъэубгъурэ, тхылъеджэр гъусэ ищIурэ 
Щоджэныр блэкIам хохьэ, зыри къэмы-
хъуатэмэ, нобэм дыкъызэрыкIуэцIрыкIынур 
мы гъуэгурат, жиIэу тхыгъэм зрегъэшэщI, и 
гупсысэ щхъуэкIэплъыкIэхэм зрагъэужь. 

Щоджэн Аксанэ къызыхэкIа лъэпкъымрэ 
абы и тхыдэмрэ гууз-лыуз яхузиIэ тхакIуэ ныб-
жьыщIэщ. Ар хущIокъу и лъэпкъым - адыгэм 
- и цIэр лъагэу иIэтыну. Езым зэрыжиIащи, 
иужь итщ щалъхуа Хэку цIыкIуми, щыпсэу Хэ-
кушхуэми яхуиIэ лъагъуныгъэр и тхыгъэмкIэ 
ищIыIу ищIыну, лъэпкъым къыщIэувэ щIэблэ-
ми а гузэхэщIэр ябгъэдилъхьэну.

Щоджэныр Дзэлыкъуэ щIыналъэм хыхьэ 
Каменномост (Къармэхьэблэ) къуажэм 1977 
гъэм къыщалъхуащ. Курыт еджапIэр 1994 
гъэм дыжьын медалкIэ къиуха нэужь, 
Къэбэрдей-Балъкъэр къэрал мэкъумэш ака-
демием щIэтIысхьащ. Диплом плъыжьыр 
къызэрыIэщIалъхьэжу, Щоджэным и щIэны-
гъэм хигъэхъуэну аспирантурэм щIэтIысхьащ, 
Санкт-Петербург дэт, экономикэмрэ финанс 
хуэIу хуэщIэхэмкIэ къэрал университетым и 
кандидат лэжьыгъэр 2005 гъэм щыпхи-
гъэкIащ.

Тхылъыр бжыгъэкIэ мащIэ дыдэущ дунейм 
къызэрытехьар - щитху къудей хъууэ аращ. Ар 
зыIэрызыгъэхьэну хуейхэр Котляровхэ Вик-
торрэ Мариерэ я тхылъ тыкуэным щыщIэуп-
щIэ хъунущ.

ЖаIэ е, нэгъуэщIу жыпIэмэ, дызыщыгъуа-
зэ пэжым нэгъуэщIынэкIэ дрегъэплъ ро-
маныщIэм. Iуэху еплъыкIэ нэхъыбэ щыIэху, 
тхыдэм телъ уафэпшэр нэхъ зэкIэщIэхуа 
 мэхъу, хьэкъым нэхъ благъэ дыхуохъу. Що-
джэным апхуэдэ къалэн зыщищIыжауэ мат-
хэри, фIыщIэ хуэфащэщ. И къалэмыпэм 
къыщIэкI тхыгъэхэм къыщIэупщIэ зэпыту, 
езыми а щытыкIэм зыдиузэщIу нэхъри 
ефIэкIуэну ди гуапэщ.

ШУРДЫМ  Динэ.

ЖаIэ пэжым - нэгъуэщIынэкIэ…

Зи щхьэ пщIэ хуэзыщIыж дэтхэнэ 
къэралми егъэджэныгъэ-гъэсэны-
гъэ IэнатIэр щалъытэ жы лагъуэ 
зыужьыныгъэмкIэ мыхьэ нэшхуэ 
зиIэ унэтIыныгъэу. Абы и «пкъо» 
егъэджакIуэфIри къэралым и къа-
ру нэхъ лъэщ дыдэхэм ящыщщ, сыт 
щхьэкIэ жыпIэмэ абы бгъэдэлъ 
псэкупсэ къулеягъым нэрылъагъуу 
еубзыхуф цIыху гъащIэм и Iыхьэ 
куэд. Ауэ щыхъукIэ, Хэкум нэхъри 
зиужьынымкIэ, адэкIи ефIэ кIуэ-
нымкIэ къалэ нышхуэ ягъэзащIэ зи 
IэнатIэр хьэлэлу езыхьэкI егъэ-
джакIуэхэм. Апхуэдэ лэжьакIуэхэм, 
зи пщэ рылъхэр къызыхуэтыншэрэ 
щIыхь рэ пщIэрэ пылъу зыгъэза-
щIэхэм ящыщщ Бахъсэн щIына-
лъэм хыхьэ ХьэтIохъущыкъуей 
жылэм дэт курыт школ №1-м 
(унафэщIыр Нэхущ Аллэщ) адыгэ-
бзэмрэ литературэмрэ щезыгъэдж 
Шыбзыхъуэ (Жолдащ) Марьянэ 
Хьэмидбий и пхъур. 

ГУРЭ псэкIэ къыхиха IэщIагъэм 
фIэфIу ирилажьэ, темызашэу, дерс 
къэс щIэщыгъуэ гуэр зэрыхилъ хьэ-
ным хущIэкъуу зи IэнатIэр езыхьэкI 
цIыху щыпкъэщ Марьянэ. Къуажэ 
школыр ехъулIэныгъэкIэ 2003 гъэм 
къэзыуха пщащэм нэхъ пасэу иуб-
зыхуакIэт зыхуеджэну IэщIагъэр 
зыхуэдэр: ди анэдэлъхубзэм, лъэпкъ 
литературэм дахьэхырти, ахэр нэхъ 
куууэ иджын мурадкIэ и щIэныгъэм 
щыхигъэхъуащ КъБКъУ-м и фило-
логие къудамэм. Абы лъандэрэ блэ-
кIа илъэсхэм къриубыдэу Марья нэ 
хьэлэлу ирехьэкI зыпэрыт IэнатIэр. 

- Школым сыщыувам гъуэгугъэ-
лъагъуэ схуэхъуащ егъэджакIуэ нэ-
хъыжьхэр, абыхэм я Iуэху бгъэ-
дыхьэкIэр, гупым я зэхэтыкIэр щап-
хъэ схуэхъуу. Си насып къикIати, 
абыхэм сымыцIыху щIагъуэ яхэттэ-
къым: ахэрат сэ щIэныгъэ къыз-
бгъэдэзылъхьари, адэ-анэм хуэдэу 
къызэлIалIэу гъэсэныгъэ къысхэ-
зылъхьари, ноби фIыщIэ яхузощI ди 
нэхъыжьыфIхэм. Егъэджэныгъэ-
гъэсэныгъэ IэнатIэм сызэрыпэрыт 
илъэс 20-м къриубыдэу сэ Iуэхугъуэ 
зэмылIэужьыгъуэ куэдми цIыху мы-
мащIэми сарихьэлIащ. Егъэджа-

кIуэхэм ди лъэр лэжьыгъэм хущIа-
гъэкIыу, ди жэрдэмхэмрэ мурад-
хэмрэ къыддаIыгъыу дапщэщи ди 
пашэщ ди IуэхущIапIэм и уна-
фэщIхэр. Ар куэд и уасэщ гупым и 
дежкIэ, - жеIэ Марьянэ. - Къинэмы-
щIауэ, ебгъаджэ сабийхэм щIэны-
гъэфI ептыну ухуейрэ ар уи мурад 
быдэмэ, абыхэм я адэ-анэхэми 
уадэлэжьапхъэщ. Ахэр зыдэбгъэIэ-
пыкъуурэ сабийм и зэфlэкlыр, хьэл-
щэныр, дэзыхьэх Iуэхугъуэхэр зэб-
гъэщIапхъэщ. Сабийм и ныкъусаны-
гъэр, lэщIэкI щыуагъэхэр нэхъ 
къыхэбгъэбелджылыкIыурэ, и фlым 
гу лъумытэу къанэмэ, ар къуанша-
гъэхэм я къуаншагъэжщ. Дэтхэнэ 
сабийми и зэфIэкIыр, бгъэдэлъ зэ-
чийр наIуэ къэщlыпхъэщ, итlанэщ и 
ныкъусаныгъэхэм ущелэжьынур.

Апхуэдэ гупсысэхэр и гъуазэу 
щIэблэм ядолажьэ Шыбзыхъуэр. 
Абы къыдэлажьэхэм зэрыжаIэмкIэ, 
Марьянэ цIыкIухэр къыдехьэх и макъ 
гуапэмкIэ, хьэл-щэн щабэмкIэ. Пэ-
жу, сабиймрэ егъэджакlуэмрэ я 
зэхуаку хуабагъэ дэмылъмэ, ахэр 
ныбжьэгъу зэхуэмыхъумэ, егъэ джэ-
ныгъэ-гъэсэныгъэ Iуэхум къикlын 
щыlэкъым, сыту жыпIэмэ еджакIуэ 
цIыкIур дэзымыхьэхыф егъэджа-
кlуэм лъэкlынукъым абы щlэныгъэ 
нэс иритын, ныбжьыщIэм бгъэдэлъ 
зэфIэкIхэм адэкIи зригъэужьын. Зи 
IэщIагъэмкIэ Iэзагъышхуэ зыбгъэ-
дэлъ Шыбзыхъуэм хулъокI иригъа-
джэхэм я гумрэ я псэмрэ дыхьэн, 
ахэр и предметхэм дригъэхьэхын.

- ЕгъэджакIуэфIыр хуабагъэ къы-
зыбгъэдэкI дыгъэ, гурыщIэ къабзэр 
щыбэгъуэн щIыгулъ яхуэхъун хуейщ 
и гъэсэнхэм, сабиипсэр дахагъэм 
 хуигъэушу. Апхуэдэхэм щIэныгъэм и 
жылэр щыхасэ ныбжьыщIэхэм я 
акъылым, абы и нэхур лъагъэIэс 
цIыкIухэм я гумрэ я псэмрэ. А пса-
лъэхэр зи хьэл-щэным, Iуэху 
бгъэдыхьэкIэмрэ зехьэкIэмрэ хуэпхь 
хъуну егъэджакIуэ Iэзэщ Шыбзы-
хъуэ Марьянэ, - жеIэ еджапIэм и 
унафэщI, лэжьыгъэм и къызэгъэпэ-
щакIуэ IэкIуэлъакIуэ Нэхущ Аллэ. - 
ФIы куэд схужыIэнущ Марьянэ 
щхьэкIэ. Ар ящыщщ зи къалэнхэр 
хьэлэлу, къызыхуэтыншэу зыгъэза-

щIэхэм, къыдэлажьэхэми, ныбжьы-
щIэхэми, абыхэм я адэ-анэхэми 
пщIэрэ нэмысрэ зыхуащIхэм. Ап-
хуэдэ фIыгъуэхэр Шыбзыхъуэм 
 къелэжь езым бгъэдэлъ гъэсэны-
гъэ, цIыху хэтыкIэ екIумкIэ, лэжьы-
гъэм хуиIэ жэуаплыныгъэмрэ хэлъ 
жыджэрагъымкIэ. 

IуэхущIапIэм и унафэщIым зи 
 гугъу ищI Iуэху зехьэкIэ дахэм, цIыху 
хэтыкIэ екIухэмрэ щэнхэмрэ Шыбзы-
хъуэр хуашащ ехъулIэныгъэ куэдым. 
Къэтщтэнщи, нэгъабэ Марьянэ 
жыджэру хэтащ адыгэбзэр езы-
гъэджхэм я республикэпсо зэпеуэм. 
Абы къриубыдэу ита дерс зэIухахэм 
наIуэ къыщыхъуащ егъэджакIуэм 
лэжьыгъэм къыщигъэсэбэп методи-
кэмрэ Iэмал зэмылIэужьы гъуэхэмрэ. 
Бахъсэн щIыналъэм адыгэбзэмрэ 
литературэмрэ щезыгъэджхэм я нэ-
хъыфIу къалъытащ Шыбзыхъуэр. 
Абы къыхуагъэфэщащ «Анэдэлъхуб-
зэмкIэ егъэджакIуэ нэхъыфI-2023» 
цIэ лъагэр, егъэджэныгъэмкIэ щIы-
налъэ IэнатIэм къыбгъэдэкI щIыхь 
тхылъымрэ саугъэт лъапIэхэмрэ. 
Республикэпсо зэпеуэм ирагъэблэ-
гъа егъэджакIуэхэми Марьянэ къа-
хэщащ бгъэдэлъ IэзагъымкIэ, 
зэфIэкIымкIэ, дерсхэр зэриухуэ Iэ-
малыфIхэмкIэ. Ар халъытащ Къэ-
бэрдей-Балъкъэрым адыгэбзэмрэ 
литературэмрэ щIэблэм нэхъыфIу 
ябгъэдэзылъхьэ егъэджакIуитхум 
икIи къратащ КъБР-м Егъэджэны-
гъэмрэ щIэныгъэмкIэ и министер-
ствэм и ЩIыхь тхылъыр. 

Дэтхэнэ егъэджакIуэми хуэдэу, 
Марьянэ и пщIэр IэнатIэм щызыIэтыр 
и нэIэм щIэт сабийхэм ябгъэдэлъ 
щIэныгъэфIымрэ яхэлъ гъэсэныгъэ 
екIумрэщ. Апхуэдэ фIыгъуэ куэд и 
щIыбагъ къыдэлъщ щIэблэм я 
унэтIакIуэ, ущиякIуэ Iэзэм. Шыбзы-
хъуэм иригъаджэхэм къахэкIащ 
щIыпIэ, щIыналъэпсо зэпеуэхэм 
текIуэныгъэфIхэр къыщызыхьахэр, 
щIыхь тхылъхэр зыхуагъэфэщахэр. 

Зыпэрыт IэнатIэм щызыIэригъэхьэ 
ехъулIэныгъэфIхэм къапэкIуэу 
Марьянэ мызэ-мытIэу къыхуагъэфэ-
щащ егъэджэныгъэ, жылагъуэ, нэ-
гъуэщI IуэхущIапIэхэм къабгъэдэкI 
щIыхь, фIыщIэ тхылъхэр. Апхуэ дэ-

хэщ «АдыгэбзэмкIэ дерс нэхъыфI» 
зэпеуэм, Щомахуэ Амырхъан къызэ-
ралъхурэ илъэси 100 щрикъум ири-
хьэлIэу екIуэкIа щIыналъэ фестива-
лым пашэ зэрыщыхъуам, «Урысей 
зэкъуэтым» и Гвардие ныбжьыщIэ» 
зэгухьэныгъэм Къэбэрдей-Балъкъэ-
рым щиIэ къудамэм щIэблэ узыншэ 
гъэсэнымкIэ, Къэбэрдей Адыгэ 
Хасэм анэдэлъхубзэм зегъэу жьы-
ным кIэ ирагъэкIуэкI Iуэхугъуэ хэм 
жыджэру зэрыхэтым папщIэ  кърата 
щIыхь тхылъхэр, саугъэтхэр. 

Зыпэрыт IэнатIэкIи, и унагъуэкIи, 
дуней тетыкIэкIи щапхъэ зытрах 
бзылъхугъэ гуакIуэщ Марьянэ. Егъэ-
джакIуэ Iэзэм и щIыбагъ унагъуэ да-
хэ къыдэтщ. Абырэ и щхьэгъусэ Ас-
лъэнрэ (ар хабзэхъумэ IэнатIэм и 
лэжьакIуэщ) бынищ зэдагъуэтащ, 
лъэпкъ гъэсэныгъэ екIу, щIэныгъэ 
ирагъэгъуэт. 

Жылагъуэм пщIэрэ нэмысрэ щы-
зиIэ а цIыху гуащIафIэм къыхуэа-
рэзыщ зыщылажьэ IуэхущIапIэм и 
унафэщIхэри, къызыхэкIа, зыхыхьа 
лъэпкъхэм я нэхъыжьхэри. Дэри ди 
гуапэу дохъуэхъу егъэджакIуэ IэкIуэ-
лъакIуэм, адыгэ бзылъхугъэ екIум 
зыпэрыт IэнатIэм ехъулIэныгъэ-
щIэхэр щызыIэригъэхьэну, гъащIэм 
мурадрэ хъуэпсапIэу щиIэ псори на-
хуапIэ хъуну. 

ЖЫЛАСЭ  Маритэ.

Усабий щIыкIэ къэпщIар 
мылъку лъапIэу упсэуху 
уиIэнущ. Уеблэмэ и чэзум 
сабийм иумыгъэщIар 
иужькIэ къэщтэжыгъуей 
мэхъу, къэзымыщтэжыххэ 
къащыхэкIи мащIэкъым. 
Аращ жиIэр сабий гъэ сэ-
ным, егъэджэным пыщIа 
дэтхэнэ зыми. Адэ-анэхэм а 
Iуэхум  теухуауэ хуабжьу 
сэбэп яхуохъу «Нур» сабий 
журналыр. Къалэн нэхъы-
щхьэу абы зыхуигъэувы-
жыр сабийм и къэухьым 
зегъэужьынырщ. Иужьрей 
илъэсхэм «Нур» журналыр 
къызэрыщIэрэщIэжам гу 
лъатащ къызыIэрыхьэ-
хэми. Псоми зихъуэжащ: и 
теплъэми и купщIэми.

Нобэ ди псэлъэгъущ 
«Нур» сабий журналым и 
редактор нэхъыщхьэ Абро-
къуэ Беллэ. 

- Беллэ, журналым и къы-
дэкIыгъуэ къэс цIыху да-
пщэ фе лэжьрэ?

- Журналым къытхуэтхэр, 
абы елэжьхэр апхуэдизкIэ 
мащIэщи, лэжьыгъэу къы-
теддзэм я нэхъыбэр редак-
цэм щылажьэ цIыхуищ - 
плIым ди пщэ къыдохуэж. 
АдыгэбзэкIэ тхэфу диIэм 
ящыщу сабийхэм яхуэлэжьэ-
ну гупыж зыщIыр, дэ цIыкIу-
хэм щхьэкIэ къэтIэт Iуэхухэр 
зыфIэгъэщIэгъуэну анэ-
дэлъхубзэкIэ яхузэзыдзэ-
кIыфыр куэд хъууэ щытамэ 
дехъулIат! Ауэ зы рызыххэщ 
къыддэлэжьэну щыIэр. Лэ-
жьыгъэр къызэ рызэдгъэ пэ-
щыр мыпхуэ дэущ: къыдэкIы-
гъуэ къэс къытеддзэну 
темэхэр сэ къыхызох, цIыху-
ищым доубзыхури зэхуэ-
хьэсыным яужь дохьэ. Ар 
 хуабжьу куууэ, гугъуу къы-
щыщIэкI щыIэщ.

Къэхутэныгъэшхуэхэр ед-
гъэкIуэкIын хуейуэ къытлъы-
къуокI адыгэ дунейм пкъры-
хъуэпскIыкIа Iуэхугъуэ гуэр-
хэм дащы лъэIэскIэ, абыхэм 
траухуа тхыгъэхэр мащIэщи. 
Ди лъэпкъыжьым и тхыдэм 
нэхъ жыжьэу дыхыхьэжыху-
кIи ар къызэрытIуатэ бзэри 
нэхъ гугъуу къыщIокIри, 
нобэрей сабийхэм къагу-
рымыIуэнкIэ дошынэ. А 
цIыкIухэр кIуэ пэтми анэ-
дэлъхубзэм нэхъ пэ IэщIэ 
зэрыхъур гущIы хьэщ. Мы ду-
ней зызыужьам дыдэхъуну 
дыхуейуэ анэдэлъхубзэкIэ 
археологием, математикэм, 
щIыуэпсым дытепсэ лъыхьы-
ну яужь дыщихьэкIи, лъэ-
пощхьэпо тхуохъу ди бзэр 
езыгъэщIэкъуауэ термино-
логиер зэрынэмыщIысам.

ПсалъэщIэ куэд дэ щыхэд-
гъэхьэ къохъу бзэм, я уры-
сыбзэ псалъэр щIыгъуу. 
Абыи зыгуэр елэжьын 
 хуейщ. Е ар зи Iуэху щIэны-
гъэлIхэм щхьэпэ яхуэхъунщ, 
е езы бзэм къипхъуэтэнщ 
«фIэгурыхь» фIэщыгъэцIэ-
хэр. Псалъалъэхэр куэду 
журналым къыщIытеддзэм 
ари и щхьэусыгъуэщ. Къыт-
хуэнар дохъумэ, щIэм гъуэгу 
идот, урысыбзэкIэ тхэхэр, а 
бзэмкIэ щыIэ лэжьыгъэхэр 
къытеддзэн хуей хъумэ, 
цIыхуитIым зыдодзэкI, зыдо-
гъэзахуэ, ар сабийхэм зэра-
бгъэдэтлъхьэну щIыкIэм 
сурэтыщIыр тщIыгъуу до-
гупсыс. Абы и лэжьыгъэ 
хьэзырхэр къытIэрыхьа иужь 
компьютеркIэ а псор зэхуэ-
зыгъэкIуэжыр къытхохьэ. 

Иджы «Нур» журналым 
зихъуэжынущ. Абы и сурэ-
тыщIу лэжьа Хьэлилэ Ми-
ланэ IукIыжащ, Вэрокъуэхэ 
Иннэрэ Иналрэ, зэдэлъху-
зэшы пхъум, дяпэкIэ тхуагъэ-
щIэ рэщIэнущ журналыр. IT-
технологие лъэхъэнэм халъ-
хуа сабийхэм яфIэгъэщIэ-
гъуэ ныну журналым уе лIэ-
   лIэн  хуейщ. Ар сыт хуэдэу 
 гугъу нобэрей щIэблэр ком-

пьютерым, те ле фоным 
къытепчу, тхы лъым деб-
гъэхьэхыну! 

- Сабий дэнэ къэна, сэри 
сымыщIэ куэд изогъуатэ 
«Нурым». Псалъэм папщIэ, 
зэм плакату зэкIуэцIокI 
журналыр, адыгэ алфави-
тымрэ картэмрэ тету, ди 
деж къыщыкI къэкIы-
гъэхэм ящыщу сыт хуэ-
дэхэр гъуэтыгъуей хъуами, 
сыт хуэдэ псэущхьэхэр 
кIуэ дыж ми, зэм математи-
кэм ухешэ, зэми макъамэ 
Iэмэ псымэхэм я дуней 
 жьгърур къыпхузэIуех… 
Ахэр хуа бжьу лэжьыгъэш-
хуэщ, ап хуэ дизыр зэуIу 
пщIы уэ зэуэ къытебдзэ-
ныр!

- Пэжщ. Дауи, ди къару 
 за къуэкIэ ар тхузэфIэхы-
нукъым. Ауэ щыхъукIэ, 
 КъБКъУ-м и щIэныгъэлIхэри 
къыдошалIэ Iуэхум. Биолог 
цIэрыIуэ ХьэтIыхъу Iэубэчыр 
сабийхэр иришажьэри пар-
кым и ихьэпIэм щыщIэдзауэ 
икIыжыпIэм нэс пхришащ. 
ХьэтIохъущыкъуей ха дэм 
сыт хуэдэ жыг лIэужьыгъуэ 
итми, аргъуейхэр щIэ-
багъуэм и щхьэусыгъуэ ри, а 
хадэм лей гуэрхэр къызэ-
рытехьэри, ар къэгъэщIэ-
рэщIэжын зэрыхуейри яхуи-
Iуэтащ. Мис апхуэ дэ зэIу-
щIэхэр нэхъыбэрэ  едгъэ-
 кIуэкIыфамэ, щхьэпэ хъунт! 
ИгъащIэ псокIэ ягу илъынущ 
ар абыхэм. Техникэ щIэны-
гъэхэм я доктор ЗекIуэрей 
Аслъэн едгъэ цIыхуащ къэ-
хутэныгъэ Iуэху зезыхуэ щIа-
лэ цIыкIу IэпщIэ лъапщIэхэм. 
Дуней псом щынэхъ лъагэ 
Iуащхьэ 11-м нэгъабэ дэкIы-
фа  Пекъу Алинэ хъыджэбз 
цIыкIухэм щапхъэ яхуэт-
щIащ. 

- Журналыр зыхуэщIар 
сыт хуэдэ ныбжьым ит са-
бийхэра?

- Илъэсихым щыщIэдзауэ 
курыт еджапIэр къиухыху 
 сабийр зыхуеину куэд итщ 
журналым. Ауэ дигу къоуэ 
нэхъ цIыкIуIуэхэм папщIэ 
журнал зэрыдимыIэр. Абы 
гъэсакIуэхэри ирогузавэ 
 хуабжьу. ЦIыкIухэм папщIэ 
зы напэкIуэцI диIэщ, «Инэ-
мыкъуэ» и цIэу. Таурыхъ, 
псалъэжь, псынщIэрыпса-
лъэхэр ядогъащIэ, театру 
бгъэлъагъуэ хъуну теплъэ-
гъуэхэри къытыдодзэ. 

- Мы журналым щыслъэ-
гъуащ сабийр зыгъэгуп-
сысэ, езым и IэкIэ ищIын 
хуей лэжьыгъэ цIыкIухэр. 
Ахэр хэт фхуигъэхьэзыррэ, 
Беллэ?

- IэпэIэсэ цIыкIухэм ятеу-
хуа уэ къыдэкIыгъуэ гуэрхэри 
догъэхьэзыр, пэжу. Пса-
лъэм папщIэ, арджэныщI 
Мэзло Руслан арджэн зэра-
щIыр и пэм къыщыщIэдзауэ 
и кIэм нэс сурэт зэрызыххэу 
зэхуэхьэсауэ, тхыгъэри ды-
щIыгъужу къыдитри къытед-
дзащ. Абы иужь курыт еджа-
пIэм щеджэ гуэрхэм хъыбар 
дагъэщIащ, журналым де-
плъри арджэн зэращI 
къэтщIащ, жаIэу. Аккизовэ 
Имарэ гуащэ цIыкIухэр 
зэрищIыр «Нурым» къытед-

дза иужь, 14-нэ гимназием 
екIуалIэ сабийхэм езыхэм 
гуащэ ящIри, ахэр ягъэлъэ-
гъуэжауэ щытащ. Дэ ар 
«Нурым» къытеддзат. 

2023 гъэм и щэкIуэгъуэ 
къыдэкIыгъуэр плъыфэхэм 
хуэгъэпсат. Светофорым 
 теухуауэ ШэрIужь Аслъэн 
тхуитхри усэ цIыкIу къытед-
дзащ. Аслъэн иужькIэ 
къысхуитхат: «Сымаджэ-
щым сыщIэлъу, журналым 
уи усэр къытехуащ щы-
жаIам, зыхэсщIэу нэхъыфI 
сыкъэхъуат». АдэкIэ до-
кIуэри… Мысачэ Мурат ко-
миксхэр тхуещI. Гу лъыттат 
сабийхэм комиксхэр хуабжьу 
ягу ирихьуи, гулъытэншэ 
тщIакъым а унэтIыныгъэри. 
Тубай Мухьэмэди и гугъу 
сщIынут. Тубайхэ пхъащIэ 
IэщIагъэр къадокIуэкI. Са-
бийхэм яфIэгъэщIэгъуэн Iэ-
джи пхъэм къыхеIущIыкI 
абы. Адыгэбзэр зэрыщIа-
гъыбзэр сабийм къед-
гъэщIэн папщIэ щакIуэбзэр 
зы рубрикэ цIыкIуу дгъэ-
кIуащ, Мэрзей Аслъэн  игъэ-   
хьэзыру. СурэтыщI Црым 
 Руслан къыддолажьэ. Ин-
тер нетым напэкIуэцI щы-
диIэщи, абыкIэ куэдым зы-
къытпащIэ. 

- Иджы, псалъэм папщIэ, 
сэ къыдэкIыгъуэ псори 
къысIэрыхьакъым, сиIэ-
къым, ауэ сиIарэт жызоIэ. 
Дэнэ къисхыжыну, дауэ 
зыIэрызгъэхьа хъуну 
къыдэкIауэ щыIэхэр?

- Абы и Iуэхур гугъу хъуащ. 
Пощтымрэ дэрэ псалъэ-
макъ щыдиIэ къохъу. Iэ тра-
дзауэ журнал зыхуамыхьа-
хэр ди деж къотхьэусыхэ. 
«Япэ мазищым Iэ теддзат, 
ауэ зыри къытIэрыхьакъы-
ми, дауэ тщIымэ, дауэ хъуну, 
мып хуэдэу щхьэ щыт? Къуа-
жэ жыжьэм дыникIыу дынэ-
кIуэ фыркъым, дауэ Iэ тед-
дзэну?», - жаIэ. Апхуэдэ гу-
къеуэр куэдщ. Пощтзехьэ зи-
мыIэххэ щыIэщ, уеблэмэ! 
Абы дэ нобэкIэ зыри тхуе-
щIэркъым. 

- СызэрыщыгъуазэмкIэ, 
журналым къыщIоупщIэ 
Москва, Тыркум, Германием 
щыпсэу ди лъэп къэгъухэр. 
Абыхэм дауэ яIэ рывгъэ-
хьэрэ къыдэкIы гъуэхэр?

- Нэхъапэхэм журнал 600-м 
щIигъу Тыркум щыпсэу 
адыгэ сабийхэм хутрадзэу 
щытащ. Темыркъан Заур 
Германием щыпсэууэ, адыгэ 
Iуэху зэрихуэу, щIалэ хъар-
зынэщ. Абы Германием 
щыIэ адыгэ сабийхэм жур-
налым Iэ яхутридзэрт. Ауэ 
таможнэм и Iуэхур гугъу хъу-
ри, журнал куэд иришу 
къыхуамыдэу, цифровой 
форматыр естурэ, езыхэм я 
тхылъ тедзапIэм къыщыда-
гъэкIыжу щытащ. Мэзкуу 
дэс адыгэхэм илъэс бжы-
гъэкIэ журналым Iэ тра-
дзащ. НобэкIэ редакцэм Iэ 
щытезыдзэу ди журналхэр 
къэзыщтэжыр КъШР-мрэ 
Санкт-Петербургрэщ. Гугъа-
пIэфI хэр диIэщ, Тхьэм къыт-
хузэпищэ, дызыхуэлэжьэн 
щIэ блэ куэду къыдит! 

ТАМБИЙ  Гуащэмахуэ.

Шыпш-Бэчбо Залинэ унэгуащэщ, 
анэщ, усакIуэщ. Зыхуеджа эконо-
мист IэщIагъэм пIалъэкIэ ирилэжьа-
ми, иужьым ар къигъэнэжащ. 2022 
гъэм Къанокъуэ Арсен къызэри-
гъэпэща «StartUp» зэпеуэм щы-
текIуэри, адыгэбзэкIэ сабийхэм па-
пщIэ щхъуэкIэплъыкIэу гъэщIэ-
рэщIарэ усэ нэжэгужэ цIыкIухэри 
иту сабийхэм папщIэ тхылъ къыди-
гъэкIащ. Залинэ и тхылъым, и мурад-
хэм, зыгъэусэм, зэпеуэм къыщихьа 
текIуэныгъэм кърикIуахэм ятеухуауэ 
упщIэ зыбжанэ еттащ. 

- Залинэ, усэ тхыныр сытым къы-
хэпха? 

- Сабиигъуэм къыздисхащ усэ 
тхыныр. СызэрыцIыкIурэ сфIэфIщ 
седжэнуи сытхэнуи. Пэжщ, сэ эконо-
мисту седжащ. Ауэ си IэщIагъэу со-
лъытэ си лъым хэту сыкъалъхуар - 
усэныр! Абы зыми сыхуригъэджа-
къым, сыхуигъэсакъым, атIэ Iэмал зи-
мыIэу сIурылъщ, збгъэдэлъщ. Дунейр 
усэу зэхызох, усэкIэ сопсалъэ!

- 2021 гъэм «Илъэсым и цIыху» зэ-
пеуэм и лауреат ухъуауэ щытащ…

- Усэхэм сыкъеджэурэ социальнэ ро-
ликхэр тесхри, интернетым и фIы-
гъэкIэ цIыхухэм езгъэлъэгъуащ. 
Куэдым ягу ирихьащ. Хамэ къэрал 
щыпсэу адыгэ куэдми сыкъацIыхуащ 
си роликхэмкIэ. 

- КъыкIэлъыкIуэ илъэсым Къано-
къуэ Арсен и «StartUp» зэпеуэм щы-
текIуахэм ящыщ ухъуащ…

- А зэпеуэм зэры мыщIэкIэ сыхыхьат. 
Сыту жыпIэмэ, ар нэхъыбэу хьэрычэт 
Iуэхущ зытеухуар. Си проектыр зыте-
ухуар тхылъ къыдэгъэкIынырт. Куэд 
щIауэ си гум илът, сехъуапсэрт тхылъ 
щхьэхуэ сиIэным. «Псэу си адыгэбзэ» 
зыфIэсща лэжьыгъэр щхьэпэ хъуну 
къыщалъытащ зэпеуэм. 

- А текIуэныгъэм кърикIуащ «Нанэ 

и бзэ, дадэ и бзэ» сабий усэ тхылъыр. 
Абы и гугъу къытхуэщIыт.

- Тхылъым сабийхэм папщIэ сыуса-
хэр щызэхуэхьэсащ, щIэщыгъуэщ, 
щхъуэкIэплъыкIэщ. Ар гъэдэхэ ным 
елэжьащ Адыгейм щыщ сурэтыщI 
 Богус Заремэ. «Нанэ и бзэ, дадэ и бзэ» 
тхылъым пшыхь щыхуэтщIащ Сэ -
ралъп Мадинэ и арт унэм. Тхылъыр 
 къацIыхуа нэужь радиом срагъэбла-
гъэри сытрагъэпсэлъыхьащ. Усэхэм 
ящыщ зы мультфильм гъэщIэгъуэну 
игъэ псащ аниматор Елей Нурдин. 
Иджыблагъэ Нурдин аргуэру лэжьы-
гъэ дахэкIэ сигъэгуфIащ. Си тхылъым 
ит сурэтхэм тещIыкIауэ яцIэлэж тхылъ 
цIыкIу игъэхьэзыращ. Ар адыгэ сабий-
хэм я дежкIэ сэбэпщ. Адыгейм щыщ 
бзылъхугъэ ЖьэкIэмыхъу Софие си 
тхылъыр кIэмыргуей диалекткIэ зэри-
дзэкIащ. Ари къыдэкIыну дыпоплъэ. 

Мурад куэд сиIэщ иджыри. Тхылъхэр, 
усэхэр, уэрэдхэр стхыну сыхуейщ. 

- Залинэ, уэ езыр уадыгэ анэщ. Са-
бийм бзэр ищIэн папщIэ сыт хуэдэ Iэ-
малхэр нэхъ къапщтэрэ?

- Сабийхэм бзэр яIэщIэмыхун пап-
щIэ нэхъ Iэмал щхьэпэ дыдэу къызо-
лъытэ анэхэр бынхэм анэдэлъхубзэкIэ 
епсэлъэныр. А тIум я зэхуаку дэлъ 
зэпыщIэныгъэр икъукIэ быдэщ. Нэ-
хъыбэу сабийр зыщIыгъур, зэхихыр, 
зэпсалъэр анэрщ. 

Епсэлъар  ГУГЪУЭТ  Заремэщ. 

«Нанэ и бзэ, дадэ и бзэ» тхылъыр зи IэдакъэщIэкI

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал уни-
верситетым дизайнымкIэ и кол-
леджым «Щэнхабзэ щIэинхэр къэ-
гъэщIэрэщIэжын» унэтIыныгъэмкIэ 
IэщIагъэрэ щIэныгъэрэ зэзыгъэ-
гъуэт Ету Илонэ «Кавказым игу» 
фIэщыгъэр зрита, графикэ лэжьы-
гъэхэр лъабжьэ зыхуищIа и гъэлъэ-
гъуэныгъэ дахэр щекIуэкIащ.

ЕТУ Илонэ зэрыжиIэмкIэ, графикэм 
куэд щIауэ дехьэх. АбыкIэ бгъэдэлъ 
зэфIэкIхэр сурэт щIынымкIэ пэублэ 
щIэныгъэр щызригъэгъуэта еджа-
пIэм нахуэ къыщыхъуат, и ущи-
якIуэхэм щытрагъэгушхуэми, IэщIыб 
ищIыжакъым, иIэ есэныгъэхэм 
колледжым щыхигъахъуэу хуежьащ.

- Си лэжьыгъэхэм япэ гу лъызытар 
Штиглиц Александр и цIэр зэрихьэу 
Бытырбыху къалэм дэт, сурэт щIы-
нымрэ промышленностымкIэ акаде-
мием и егъэджакIуэ Ерёмин Дмит-
рийщ. Абы Академием сурэт щIы-
нымрэ щэнхабзэ щIэинхэр къэгъэ-
щIэрэщIэжынымкIэ и кафедрэм 2023 
гъэм къызэригъэпэщауэ щыта «Си 
Хэку цIыкIу» пэхуэщIэм сригъэблэ-
гъауэ щытащ. Сыщалъхуа лъахэм 
пэсщI щыIэкъым, сыхуейт абы и даха-
гъыр си зэфIэкIхэмкIэ къэзгъэлъэ-
гъуэнуи, мопхуэдэ Iэмал къыщысху-
къуэкIым, зыIэщIэзгъэкIакъым. Си 
лэжьыгъэ хэм сэ къыщызгъэлъэгъуар 
си адэжь хэкум и дахагъым и закъуэ-
къым, атIэ сыхущIэкъуащ абы хузиIэ 
гурыщIэхэр зэрыгъунапкъэншэр 
къыхэзгъэщыну. Iуэху тынш щыIэ-
къым, ауэ плъыфэр дэIэпыкъуэгъу Iэ-
малу фIэкIа къызы хэмыщ графикэм 
гурыщIэ псори зы плъыфэкIэ къри-
пIуэтэныр гугъущ. IэщIагъэм ирила-
жьэм деж нэхъыщхьэу щытри а зы 
плъыфэмкIэ сурэтыщIым и гузыхэ-
щIэр цIыхум деж нэхьэсынырщ. 
СхузэфIэкI къэзгъэнатэкъым - си 
хъуэ псапIэт си IэдакъэщIэкIхэр цIыху 
нэхъыбэм ялъа гъуну, я Iуэху 
еплъыкIэхэр зэхэсхыну, къазэрыщы-
хъуамрэ я гум кърана гупсысэхэмрэ 
сыщIэдэIуну. Иджы, зэрыфлъагъу-
щи, си гъэлъэгъуэныгъэр утыку 
 къисхьащ. Сыт хуэдиз далэ мы Iуэху-
гъуэр зэгъэпэщыным сфIихьами, 
зэрыжаIэу, гури псэри хэслъхьащ, нэ-
хъ зэпэщ зэрыхъуным сыхущIэкъуащ. 
Сурэтхэм яхэтщ тхьэмахуэ фIэкIа 
зытемыкIуэдаи, мазэ бжыгъэ зыхьаи. 
Ауэ дэтхэнэ зы къэгъэщIыгъэми 
щхьэхуэу сыбгъэды хьащ, адрейхэм 
къазэрыщхьэщыкIын гупсысэрэ пшы-
налъэрэ щIэзгъэувэну иужь ситащ. 
Абыхэм яхэтщ къэрэндащкIэ тхахэри, 
шакъэкIэ щIахэри - ахэр зэлъытар 
къэзгъэлъэгъуэну сызыхуейм и къэу-
хьырщ: ар е нэхущ, е кIагъэпшагъэщ, 
е кIыфIщ. Къызэ хъулIамэ, си насыпщ, 
а псом уасэ хуэзыщIынур цIыхуращ, - 
жиIащ Ету Илонэ.

Адыгэ пщащэм ича япэ лъэба-
къуэхэр хуагъэдэхэну икIи даIыгъы ну 
гъэлъэгъуэныгъэм кърихьэлIащ 
 КъБКъУ-м дизайнымкIэ и колледжым 
и унафэщI Къанло Алим, УФ-м Су-
рэтыщIхэм я зэгухьэныгъэм и хаса-
щхьэм щыщ Сурхайханов Ибрэхьим, 
Илонэ зыхэс гупым я унафэщI Шон-
тыкъу Артур, егъэджакIуэхэр, и ныб-
жьэгъухэр, и Iыхьлыхэмрэ благъэ-
хэмрэ.

Зы плъыфэу, ауэ макъамэбэу

Гъэлъэгъуэныгъэр  къыщызэIуихым, 
Къанло Алим къызэхуэсахэм фIы-
щIэшхуэ яхуищIащ, Iуэхугъуэ дахэр 
къызэзыгъэпэща Илони псалъэ да-
хэкIэ зыхуигъэзащ.

- Дэ махуэ къэс мыпхуэдэ IуэхукIэ 
дызэхыхьэну къытхуихуэркъым. Утыку 
уихьэн щхьэкIэ, абы пхьыну гупсысэр, 
лэжьыгъэр, пэхуэщIэр лъэныкъуэ 
куэдкIэ зэпэшэчауэ, ахэр зылъагъуну 
цIыхухэм я къэухьым зэрызиужьынур 
къэлъытауэ укъэувын хуейщ. Ди 
еджапIэм и гъэсэнхэр жэрдэм-
щIакIуэщ. ИкIи, пэжыр жыпIэмэ, хуаб-
жьу дрогушхуэ утыкум хьэзыр хуэ-
хъуауэ къэзылъытэхэр къахэкIрэ мы-
пхуэдэ гъэлъэгъуэныгъэхэр къыщы-
зэрагъэпэщым деж. Ету Илонэ 
«Щэн хабзэ щIэинхэр къэгъэщIэ-
рэщIэжын» унэтIыныгъэм IэщIагъэ 
щызрегъэгъуэт. Ар, зэрыгурыIуэгъуэ-
щи, дахагъэр къэзыгъэщI къудей-
къым, атIэ зыхъумэ IэнатIэщ. Зыб-
жанэ лъандэрэ Илонэ и гъуэгу 
пхешыж. Абы и цIэр куэдым зэхахащ, 
бгъэдэлъ зэчийм хэлъ хуабагъыр, 
гузыхэщIэр, зыми емыщхь хъэтIыр 
хэплъагъуэу зэрыщытым къыхэкIыу. 
ИкIи зэрытрагъэгушхуам, и лэжьы-
гъэхэм дунейм увыпIэ хэха щагъуэтын 
зэрыхуейр и фIэщ зэращIам къыхэ-
кIащ мы гъэлъэгъуэныгъэри, гъуэгу 
махуэ теувэну ди гуапэщ. ФIыщIэ 
тхылъкIэ укъыхагъэщыныр уи зэфIэкI-
хэр къызэралъытам и нэщэнэщи, ар 
зы гуфIэгъуэщ, ауэ цIыхухэм уи къа-
рур я фIэщ хъуныр уи гуащIэдэкIыр 
гъуэгушхуэ зэрытеувам и щапхъэщи, 
ар сурэтыщIым и насыпщ. Уи къарур 
мыжэщIу улэжьэну сыпхуохъуахъуэ, - 
жиIащ Къанло Алим.

Сурхайханов Ибрэхьим гъэлъэ-
гъуэныгъэм кърита гукъыдэжыр 
 хущIэуфакъым, гушхуэныгъэ къызэ-
рыхилъхьари къыхигъэщащ. «Пэжыр 
жысIэнщи, си нэгу щIэкIыр пщIы-
хьэпIэм хуэдэщ. Егъэлеящ икIи 
къызэрымыкIуэщ. Илонэ и сурэтхэм-
кIэ дыкъэзыухъуреихь дунейр къы-
додэхащIэ, къыдопсалъэ, и гурыгъу-
гурыщIэхэмкIэ къыддогуашэ. Нэху-
гъэр йобэкI, фIэщхъуныгъэ къыпха-
лъхьэ. Гу лъумытэнкIэ Iэмал иIэкъым 
сурэтхэр зи Iэдакъэ къыщIэкIар сурэт 

щIыным зэрыхуэIэзэр, дэтхэнэ зы 
 итхъэгъуэми зэрыхуэсакъыр. Илонэ 
цIыхухэм яхуихь нэхугъэм зэзэмызэ 
кIуэд си фIэщхъуныгъэр и пIэ ири-
гъэувэжу къысщыхъуащ», - жиIащ 
Сурхайхановым.

Илонэ и лэжьыгъэхэм еплъыну 
къэкIуа егъэджакIуэхэми къыжаIащ 
хъыджэбзым бгъэдэлъ зэхэщIыкIым 
дунеишхуэ къигъэщIын зэрылъэкIы-
нур, зыбгъэдыхьэ Iуэхум гумрэ псэмрэ 
хилъхьэу зэрыщытым къыхэкIыу, и 
гупсысэкIэр лъэныкъуэ куэдкIэ зэ-
кIэщIэзых къэгъэщIыгъэ дахэхэр ду-
нейм къызэрытригъэхьэр.

Ету Илонэ къэкIуэн дахэ зэриIэр 
Шонтыкъу Артур и псалъэми къыхэ-
щащ. «Илонэ зыхэс гупым сраунэ-
тIакIуэу аращи, махуэ къэс жыхуаIэм 
ещхьу си нэгу щIокI абы и IуэхущIэкIэр, 
и лэжьыгъэхэм зэрабгъэдыхьэр, къы-
щащI къалэнхэр зэригъэзащIэр. Псэр 
мыузэщIамэ, гур хуиту мыутIыпщамэ, 
Илонэ къигъэщI дунейр щыIэнкIэ Iэ-
мал иIэкъым. Си фIэщ мэхъу абы и 
цIэр дяпэкIэ нэхъыбэрэ зэрызэхэтхы-
нур, и IэдакъэщIэкIхэр щIыпIэ куэдым 
къызэрыщацIыхунур», - жиIащ зи гу-
шхуэныгъэр зыхуэмыгъэпщкIу Шон-
тыкъу Артур.

Гъэлъэгъуэныгъэм къызэщIиубыда 
сурэтхэм щытепсэлъыхьым, Илонэ 
зиумысыжащ сурэт щIыным дезы-
гъэхьэхар и тIолъхуэныкъуэ шыпхъу 
Элинэу зэрыщытыр. «Элинэ сурэт 
щIыным дихьэхырти, и гъусэу еджа-
пIэм сыкIуа хъуащ, икIи сыхущIегъуэ-
жакъым - сыкъыщынэжащ. Элинэ 
плъыфэбэ сурэт щIыным дехьэх, сэ, 
зэрыфлъагъущи, графикэр нэхъ со-
гъэIурыщIэ. Аращи, зы унагъуэм 
сурэт щIыным дихьэхыу цIыхуитI дис-
щи, дызэрыгъэзэшыркъым», - жиIащ 
гушыIэу Илонэ.

Гуапэ тщыхъуа нэгъуэщI зы Iуэху-
гъуи къыхэдгъэщынут. Адыгэ пща-
щэм къызыхэкIа лъэпкъым и щэнхаб-
зэр игъэгъуащэркъым, уеблэмэ абы 
къигъэкI макъамэр сурэтхэм наIуэу 
къыхощ, ар зэрызыхищIэри теплъэ-
гъуэхэм къаIуатэ. «Бгылъэ мэз», «Шэ-
джэм псыкъелъэхэр щIымахуэм», 
«Iуа щхьэмахуэ лъапэ», «Пшагъуэ 
зытелъ жыг хадэр», «Iуащхьэхэр» - 
фIэщыгъэ къудейм Хэкур уи нэгу 
къыщIагъэувэ, абы щыпсэу цIыхухэм 
гъунэгъу уахуещI, абыхэм зыми 
емыщхь щIэжрэ гупсысэкIэрэ зэраIэр 
а дунейм нэрымылъагъу плъыфэкIэ 
хеухуанэ. «Тынштэкъым, ауэ сыхуейт 
си адэжьхэм я гъащIэр къыщахьа 
 лъахэр зы плъыфэу, ауэ макъамэбэ 
къазэрыщIэIукIыр къэзгъэлъэгъуэну. 
Iуащхьэмахуэ хэмыту Хэкур гугъущ уи 
нэгу къыщIэбгъэувэну, абы и мывэхэр 
лъахэм имылъу гугъущ Хэкур фIыуэ 
плъагъуну - ахэр инщ, уеблэмэ абра-
гъуэщ, ауэ Хэкур цIыкIуми, худиIэ лъа-
гъуныгъэращ ар ин зыщIри, а ина-
гъыр гурыщIэм къыщызгъэушыну 
сыхэтащ. Зы сурэт сиIэщ сэ, «Къуажэ» 
фIэсщауэ. Абы зы тхьэмадэ жьакIэху 
итщ, сымаджэ пIэрыхэнэ хъуам деж 
щIэупщIакIуэ кIуэуэ. Къамыгъэзэжы-
ну тфIэкIуэд нэхъыжьыфIхэм хаб-
зэшхуэ къытхуагъэнащ, тхуэгъэза-
щIэмэ, тхуэгъэлъапIэмэ, дэри ин да-
щIэхъукIыну. Ар цIыхухэм зыхезгъа-
щIэмэ, си къалэным щыщ куэд зэщIа 
хъуауэ къэслъытэнущ», - жеIэ Илонэ.

Гъэлъэгъуэныгъэр КъБКъУ-м ди-
зайнымкIэ и колледжым мы мазэм и 
кIэ пщIондэ щыIэнущ, абы еплъыну 
гукъыдэж зиIэ дэтхэнэми ар зригъэ-
хъулIэфынущ. Дэ Ету Илонэ гуапэу 
дохъуэхъу и IэдакъэщIэкIхэм хилъхьэ 
гупсысэр зэхэзыщIыкIын, абыхэм 
яхэлъ дахагъэр псэкIэ зыхэзыщIэн 
цIыху куэд игъуэтыну.

ШУРДЫМ  Динэ.

Гъуазджэ Дуней
псор

ехьэху
... Адыгэ пщащэр щIыкIа-

фIэщ, и щхьэм и уасэ 
зыщIэж цIыхущ. ДахагъэкIэ 
абыхэм япеуэфын зэры-
щымыIэр куэд щIауэ псоми 
ящIэ: цIыху лъагъугъуа-
фIэхэщ, Iэпкълъэпкъ зэ-
кIужхэщ, уардэу, Iэдэбу зо-
кIуэхэ. Адыгэ цIыхубзхэм я 
зэхэщIыкIымрэ я зэфIэ-
кIымрэ лъагэщ...

Дубровин Николай,
XIX лIэщIыгъуэм псэуа 

зауэ тхыдэтх. 

Адыгэ бзылъхугъэхэр губ-
зыгъэхэщ, гу къабзэхэщ, 
куэдым гу лъатэ. Абыхэм 
цIыхухъум пщIэшхуэ хуащI 
икIи ирипагэн яфIэфIщ я 
щхьэгъусэхэр лIыгъэ щIапIэ 
щихуэкIэ къызыкъуах лIы-
хъужьыгъэм. Адыгэ бзы-
лъхугъэхэр щэныфIэхэщ, лэ-
жьыгъэр, къабзагъэр фIыуэ 
ялъагъу...

Бларамберг Иван,
1827 гъэм къыщыщIэдза-

уэ урыс пащтыхьыдзэм 
къулыкъу щызыщIа 
генерал-лейтенант.

Хэгъэгуу дэ дыздэщыIа-
хэм, къеттхэкIа лъэпкъхэм 
зыри яхэткъым адыгэхэм 
хуэдэу зи щIыфэ хужьрэ зи 
бзылъхугъэхэр дахэрэ. Зы 
лъэпкъи иIэкъым апхуэдэ 
уардагъэ, Iэпкълъэпкъ дахэ. 
Адыгэ бзылъхугъэхэр цIэры-
Iуэщ я хьэл-щэн дахэмкIэ, 
щабагъ гуапэмкIэ.

Али аль-Масуди 
Абдул-Хьэсэн,

хьэрып
географ-къэхутакIуэ.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-

федеральнэ пощт зэ пы щIэ-
ныгъэхэмкIэ и управленэм.

Илъэси 6-кIэ
ягъэтIысынкIэ мэхъу

Урысей ФСБ-м и управленэу КъБР-м 
щыIэм, КъБР-м щыIэ МВД-м я 
лэжьакIуэхэм къэлъыхъуэныгъэхэр ира-
гъэкIуэкIыу къызэпаудащ республи-    
кэм щыпсэу цIыхуищым  хабзэм 
 къе мы зэгъыу фадэхэкIхэр гъэ хьэ-
зырыным, зы Iэрыгъэхьэным, хъумэным 
икIи игъэ кIы ным пыщIауэ зэрахьэ щIэп-
хъаджагъэр.

ФАДЭ щагъэхьэзыр цех гъэпщкIуа къа-
гъуэтащ. ХабзэншагъэкIэ ирагъэкIыну 
зыхэта, федеральнэ маркэхэр зытемылъ, 
спиртхэкI хьэзыр зэрыт куэд къытрахащ. 

Уголовнэ Iуэху къаIэтащ УФ-м и УК-м и 
171.1-нэ ста тьям и 6-нэ Iыхьэм и «а» 
пунктым ипкъ иткIэ икIи ягъэкъуаншэхэр 

Болгарием и къалащхьэ Софие 
иджыблагъэ щекIуэкIащ Олимп джэгу-
хэм хыхьэ тхэквондо лIэужьыгъуэм 
(ВТФ) и G-1 категорием хыхьэ Bulgarian 
Open дунейпсо зэхьэзэхуэр. Урысей Фе-
дерацэм и командэ къыхэхам хэту абы 
щызэуащ Къэбэрдей-Балъкъэрым и 
«Пять колец» спорт академием и гъэсэн-
хэу Багъ Идар, Яхненкэ Даниил, Бекъул 
Миланэ сымэ икIи икъукIэ дызыщыгу-
фIыкIа ехъулIэныгъэхэр зыIэрагъэхьащ.

 
ИДЖЫ екIуэкIа зэхьэзэхуэр мы гъэм 

 Париж къалэм щызэхэтыну гъэмахуэ 
Олимп джэгухэмрэ Европей чемпиона-
тымрэ къызэрыхах зэпеуэу зэрыщытар 
къэбгъэлъагъуэмэ, гурыIуэгъуэ мэхъу     
абы мыхьэнэуэ иIэмрэ дуней псом щы-
цIэрыIуэ спортсмену хэтар зэрыкуэдам- 
рэ. Ауэ, ди гуапэ зэрыхъущи, а псоми ефIэ-
кIыу, и хьэрхуэрэгъухэм сыт и лъэны-
къуэкIи къапимыкIуэту зэхьэзэхуэм щы-
зэуащ адыгэ щIалэ Багъ Идар икIи и 
хьэлъагъ елъытауэ зыкъыщигъэлъэгъуа 
килограмм 58-м къыщытекIуэн къахэ-
кIакъым. Идар иригъэкIуэкIа зэIущIиплI-
ри къыпэщIэтахэм къафIихьащ, абы        
къы хэ кIыуи, къэралым и командэм хэту 
Ев ропей чемпионатым щызэуэнущ.

Апхуэдэ щIыхь игъуэтащ адыгэ бзылъ-

хугъэ Бекъул Милани. Килограмм 48-рэ зи 
хьэлъагъхэм я деж ди пщащэм ещанэ 
увыпIэр щиубыдащ, домбеякъ медалри 
къихьащ. 

Фигу къэдгъэкIыжынщи, Багъ Идар ди 
республикэм  щыяпэу  Урысей Федера цэм 
тхэквондомкIэ   тIэунейрэ и чемпион 
 хъуащ, ари зэкIэлъхьэужьу. ЯпэщIыкIэ       
2022 гъэм Налшык дыщэ медалыр къы-
щихьащ, къыкIэлъыкIуэ илъэсым Мей-        
къуапэ щыIэу УФ-м и  чемпион етIуанэу          
хъуащ. Идар дунейпсо клас сымкIэ спор-
тым и мастерщ.

Бекъул Милани и цIэр фIыкIэ зэрыIурэ 
зыкъом щIащ икIи иужьрей илъэсхэм 
къэралым и командэм хэту ехъулIэны-
гъэфIхэр зыIэригъэхьащ. Хъыджэбзыр ди 
республикэм щыяпэу УФ-м и чемпион 
 хъуащ, ари Мейкъуапэ щыIэу. Милани 
 дунейпсо  классымкIэ  спортым и мас-
терщ. 

Ди жагъуэ зэрыхъущи, Болгарием ще-
кIуэкIа зэхьэзэхуэм Яхненкэ Даниил къы-
щыхагъэщIащ икIи увыпIэ гуэри къы хуэ-
хьакъым.

Къэбэрдей-Балъкъэрым и командэм дэ-
лажьэр Урысей Федерацэм щIыхь зиIэ и 
тренер Ахъмэт Амирщ. 

ХЬЭЩЫКЪУЕЙ  Олег.

Урысейм иджырей пятиборьемкIэ па-
шэныгъэр къыщыхьыным хуэунэтIауэ гъат-
хэпэм и 1 - 3-хэм Челябинск къалэм щекIуэкIа 
зэхьэзэхуэм Къэбэрдей-Балъкъэрым и ко-
мандэм ещанэ увыпIэр щиубыдащ. Апхуэдэ 
хъыбар иджыблагъэ къитащ республикэм 
СпортымкIэ и министерствэм и пресс-Iуэху-
щIапIэм. 

ЗЭПЕУЭМ хэта, илъэс 17  -18 зи ныбжь 
спортсменхэр спорт лIэужьыгъуиплIкIэ 
зэхьэзэхуащ - псы есынымкIэ, фехтованием-
кIэ, къызэдэжэнымкIэ, нэщэнэ еуэнымкIэ. 

Абыхэм къарикIуахэр зэхалъхьэжа нэужь ди 
командэм хэт Воронин Артем, Къубей Сабирэ, 
Трещев Всеволод, Iэпщэ Темболэт сымэ зэхэту 
очко 3537-рэ къахьащ икIи абы и фIыгъэкIэ 
ещанэ увыпIэм дэкIуеящ. 

Зэхьэзэхуэм щытекIуащ Башкирием и ко-
мандэр, абы къыкIэлъыкIуэ увыпIэр Красно-
дар крайм и гъэсэнхэм яубыдащ. 

ИпэIуэкIэ хъыбар зэрыщыIащи, Къэбэрдей-
Балъкъэрым двоеборьемкIэ и цIыхубз коман-
дэр Челябинск къалэм щызэхэта урысейпсо 
зэхьэзэхуэми ещанэ щыхъуащ.

АЛЫДЖЫКЪУЭ  Руслан.

Къэбэрдей-Балъкъэрым и Правительствэм и Уна-
фэщIым и япэ къуэдзэ Говоров Сергей иригъэкIуэкIа 
зэIущIэр теухуауэ щытащ электромобилхэр электрокъа-
рукIэ «зыузэд» станцхэр республикэм щыухуэнымкIэ 
щыIэ Iэмалхэм. 

РЕСПУБЛИКЭМ промышленностымкIэ, энергетикэмрэ 
сатумкIэ и министр Iэхъуэбэч Щамил зэIущIэм кърагъэб-
лэгъа хьэрычэтыщIэхэм яхутепсэлъыхьащ апхуэдэ станц-
хэр къызэIузыххэм папщIэ щыIэ къэрал дэIэпыкъуныгъэ-
хэмрэ субсидиехэмрэ. 

«Къэралым электрокъару щрагъахъуэ станцхэр 
зыухуэхэм субсидие ахъшэхэр щратыж и щIыналъэхэм 
Къэбэрдей-Балъкъэрыр яхэтщ. Иджыпсту доубзыху ахэр 
щыдгъэувыну щIыпIэхэр, туристхэр нэхъыбэу къыщыу-
выIэмрэ автомобилхэр нэхъыбэу щызэблэкI гъуэгухэмрэ 
ятещIыхьауэ», - къыхигъэщащ Iэхъуэбэч Щамил. 

ЗэIущIэм апхуэдэуи кърагъэблэгъат «Ростелеком», 
«Ставропольэнергосбыт» ПАО-хэм я лIыкIуэхэр икIи рес-
публикэм кърихьэжьа Iуэхугъуэм зи мылъку хэзылъхьэну 
мурад зыщI хьэрычэтыщIэхэм хуагъэлъэгъуащ зыхуэны-
къуэ щымыIэу, станцыр лажьэу ирагъэжьэн фIэкIа къэ-
мынэу, зэпэщу хуаухуэну.

Министр Iэхъуэбэч Щамил и дэIэпыкъуэгъу Тэхъу Алим 
зэпкърыхауэ тепсэлъыхьащ электрокъару щрагъахъуэ 
станцыр яухуэн щхьэкIэ щIапхъэхэм, гу зылъытапхъэхэм, 
ар шынагъуэншэу лажьэу ирагъэжьэн щхьэкIэ щыIэ техно-
логие Iэмалхэм.

ЗэIущIэм и кIэм хьэрычэтыщIэхэм ирагъэлъэгъуащ рес-
публикэм электрокъару щрагъахъуэ станцхэр ухуэным 
ехьэлIауэ Къэбэрдей-Балъкъэрым Промышленностым-
кIэ, энергетикэмрэ сатумкIэ и министерствэм зэрыдэлэ-
жьэну инвестицэ пэхуэщIэ зэгурыIуэныгъэр. 

2024 гъэм апхуэдэ станцу 25-рэ лажьэу ирагъэжьэн 
 мурад щыIэщ, къитащ министерствэм и пресс-IуэхущIа-
пIэм. 

БАТОКЪУЭ  Албэч.

Дзэлыкъуэ районым хы хьэ 
Шордакъ къуажэм дэт курыт 
школым урысыбзэмрэ лите-
ратурэмкIэ щезыгъаджэ              
Къардэн Анжелэ Iэхьед и          
пхъур къыщысцIы хуар Интер-
нетым и «Ватсап» Iэмалым 
ипкъ иту къызэрагъэпэща 
гупым сыхаша иужькIэщ. 

И макъ зэрызэхэсхыу 
 къызгурыIуащ Интернетым и 
губгъуэм цIыху гущабэ-Iуща-
бэ сы зэрыщрихьэлIар. Япэ-
щIыкIэ зыкъомрэ къысхуэ-
щIакъым а бзылъхугъэм 
апхуэдизу макъ ешэха узыIэ-
пызышэ щIиIэр. Иужьым, зи 
гугъу сщIа гупыр дызэхэзы-
ша, Иорданием щыпсэу ди 
лъэпкъэгъу, а къэралым от-
ставкэм щыIэ и генерал Ды-
гъужьокъуэ Мухьэмэд Ду-
нейпсо Адыгэ Хасэм зимычэ-
зу и зэIущIэм кърагъэблагъэу 
Къэбэрдей-Балъкъэрым къы-
щы кIуам, «Ди бзэ, ди псэ!» 
зыфIища гупым хэтхэм ар 
щхьэусыгъуэ тхуэхъури, му-
рад тщIащ, езы хьэщIэ лъа-
пIэри къытхэту, Налшык къа-
лэ дэт «Акрополь» шхапIэ-хьэ-
щIэщым дыщызэхуэсыну. Аб-
дежыращ Къардэн Анжелэ 
япэ дыдэу сыщыIущIар. Зэуэ 
гу лъыстащ, телефоным 
 къи IукIа и макъ узыущийм 
къы зэрыкIэрыху щымыIэу, ар 
и теплъэкIи и зыIыгъыкIэкIи 
ипкI-илъ жыхуаIэр зыхэмылъ, 
и мыIуэху зезымыхуэ цIыху 
зэпIэзэрыту зэрыщытым. 
ИужькIи, телефоным и иджы-
рей Iэмалхэр къэдгъэсэбэ-
пурэ, адыгэбзэм ехьэлIа Iуэ-
хугъуэхэмкIи дызэчэнджэ-
щащ. 

Бзылъхугъэхэм я дунейпсо 
махуэм иредгъэхьэлIэри, 
Къар дэн Анжелэ и гъащIэм 
теухуауи илъэс куэд щIауэ 
зыпэрыт и IэнатIэм хуэгъэ-          
зауи упщIэ зыбжанэкIэ зы-
хуэдгъэзащ. 

- Анжелэ, уи мылэжьэ-
гъуэу телефонкIэ сы щы ноп-
салъэ хэм дежи, цIыкIухэм я 
зэры зехьэрэ я жьгъы-                       
ру макъ рэщ зэхэтхыр, 
«къепщIэ кIар сабий защIи!» 
жыдигъэIэу. «Ахэр зейр хэт, 
зы щыщри дэнэ?» жысIэри 
 сыноупщIати, къызэптыжа 
жэуапри гъэ щIэгъуэнщ: 
«Дап  щэщи апхуэ дэщ! Ди 
деж щIэкIыххэркъым ахэр!» 
Абы къыхэкIыуи сыноу-
пщIынут: «ЦIыкIухэм екIуу, 
дахэу уадекIуэкIын пап щIэ 
апхуэдиз шыIэныгъэрэ 
 гуа пагъэрэ къыздипхыр дэ-
нэ, школ лэжьыгъэм узэ ры-

ТАУР жылагъуэ гъащIэм 
жы джэру хэтщ, Iуэхугъуэ 
щхьэ пэхэм ятеухуа проект 
гъэщIэгъуэнхэр егъэхьэзыр. 
Апхуэдэу КИФЩI-м и щIа-
лэгъуалэ проектхэмкIэ уры-
сейпсо зэпеуэм ар зыхэта 
гупым зыбжанэрэ текIуэны-
гъэр къыщахьащ. ИужькIэ 
Стеллэ къызэригъэпэщащ 
республикэм и школ-интер-
натхэм щеджэ ныбжьыщIэ-
хэр финанс Iуэхухэм щыгъэ-
гъуэзэным теухуауэ къыдэ лэ-
жьэну гуп. А унэтIыныгъэмкIэ 
зэIущIэ гъэщIэгъуэнхэр къы-
зэрегъэпэщ, ныбжьыщIэхэр 
абы зэрыдихьэхым и щы-
хьэтщ Стеллэ и проектхэм 
жыджэру къызэрыхыхьэр. 
Республикэм и школ-интер-
натхэм нэмыщI, иджы а 
Iуэхум къыхыхьащ Къэбэр-
дей-Балъкъэр гуманитар-
тех никэ колледжыр.

- Мылъкум пыщIа Iуэхухэм, 
экономикэ хабзэхэм ныб-
жьыщIэхэр пасэу щыгъэ-
гъуэзэным мыхьэнэшхуэ 
иIэщ, абыхэм фIыуэ хэзы-
щIы кIыр гъащIэм куэдкIэ 
 нэхъ тыншу хэпсэукIыфы-
нущ. Проектыр щхьэпэщ са-
бийхэм ахъшэм и мыхьэнэр 
нэсу къагурыIуэнымкIэ, ар 
зэгъэзэхуауэ къагъэсэбэпу 
егъэсэнымкIэ, мылъку зэ-
гъэкIуэкIыным пыщIа хабзэ-
хэм егупсысынымкIэ. Ахъ-
шэм, мылъкум ди гъащIэм 
щаубыд увыпIэр, абы и зе-
гъэкIуэным пыщIа Iуэхухэм 
си щхьэкIэ нэхъ куууэ зы-

НыбжьыщIэхэм я
гъуэгугъэлъагъуэ

щызгъэгъуэзэну иужь си-
хьэри сыдихьэхащ. Ди къэ-
рал ми хамэ щIыпIэхэми щыщ 
IэщIагъэлI куэдым а Iуэхум 
траухуа я тхылъхэм седжащ. 
А унэтIыныгъэм псом хуэ мы-
дэу нэхъ куууэ ухэзыгъэ-
гъуазэу, лъэныкъуэ куэдым 
гу лъозыгъатэу сэ къысщы-
хъур Клейсон Джордж и Iэ-
дакъэщIэкIырщ - «Самый 
 богатый человек в Вавило-
не». Ахъшэм и къэгъэсэ бэ-
пы кIэм теухуауэ хамэ къэрал-
хэм щыIэ бгъэдыхьэкIэ зыб-
жанэ егъэлеяуэ сигу къы ды-
хьат. Зи гугъу сщIыр а Iуэхум 
сабий гъэсапIэм щегъэжьауэ 
гулъытэ хуащIын зэрыщIа-
дзэрщ. Сабийхэр, хъыбарыр 
зэрабгъэдэплъхьэ щIыкIэм 
елъытауэ, Iуэхум псынщIэу 
дебгъэхьэхыфынущ, зэ еп-
лъы гъуэкIэ къагурымыIуа 
къып  щыхъуми, щхьэ куцIым 
и зы къуапэ «тIысыпIэ» ящI-
ри, зрихьэлIэ щытыкIэм 
елъы тауэ а щIэныгъэр тын-
шу къагъэсэбэпыж. Абы и 
щапхъэ куэд щыIэщ. Сэ 
сщIэмкIэ адрейхэм садэгуэ-
шэныр сфIэфIщ, мы зи ужь 
дит Iуэхум и щхьэпагъыр сэ 
езым си щхьэкIэ згъэунэхуа 
нэужь, абы ныбжьыщIэхэр 
хуэгъэсэным сытегушхуащ, - 
жеIэ Тау Стеллэ.

2023 гъэм Стеллэ Грант 
къэхьынымкIэ урысейпсо зэ-
пеуэм и япэ лъэхъэнэм щы-
текIуащ икIи абы и утыку 
зэрихьа «Cybersecurity skills 
E&L» проектыр гъэзэщIэн 

щIи дзащ. Iуэху щхьэпэм 
мылъкукIэ и щIэгъэкъуэнщ 
ЩIалэгъуалэ IуэхухэмкIэ 
 фе деральнэ агентствэр. Iуэ-
хур ипэкIэ гъэкIуэтэнымкIэ 
дэIэпыкъуэгъу къыхуохъу 
 КъБР-м Егъэджэныгъэмрэ 
щIэ ныгъэмкIэ и министер-
ствэр, ЩIалэгъуалэм я Iуэху-
хэмкIэ министерствэр, 
 КъБР-м и Жылагъуэ пала-
тэр, абы и деж щылажьэ 
 ЩIалэгъуалэ советыр, Къа-
лэн куэд щагъэзащIэ щIа-
лэгъуалэ центрыр, «Гъунэ-
гъум дэIэпыкъу» жылагъуэ 
зэгухьэныгъэр.

«Cybersecurity skills E&L» 
егъэджэныгъэ-узэщIакIуэ 
про ектыр хуэунэтIащ школ-
интернатхэмрэ сабий унэ-
хэмрэ щыIэ цIыкIухэр, джэ-
гукIэ жыпхъэм иту, экономи-
кэм теухуауэ яIэ хуитыны-
гъэхэм хэгъэгъуэзэным. 

- Нобэрей ди гъащIэр 
ахъшэн шэу уи нэгу къыпху-
щIэгъэхьэнукъым, абы къы-
хэкIыуи ахъшэм и мыхьэнэр, 
абы и зэгъэкIуэкIыным теу-
хуа хабзэхэр щысабийм ще-
гъэжьауэ ящIэн хуейщ, - жеIэ 
Стеллэ. - Тыкуэнхэм куэдрэ 
ущ ро хьэлIэ IэфIыкIэ зэмы-
лIэужьыгъуэхэр къэзыщта са-
бийхэм ахъшэ жьгъейхэр яб-
жу, къащэхуну зыхуейр а 
 яIыгъым къахущIэкIын-къа-
хущIэмыкIыныр зэра гъэ за-
хуэу. Языныкъуэ сабийхэм 
фIы дыдэу къохъулIэ а Iуэхур 
псынщIэу зэхуэгъэкIуэныр, 
ауэ псоми я зэфIэкIыр зэ хуэ-
дэкъым. Адэ-анэхэр куэдрэ 
мэтхьэусыхэ я сабийхэм ират 
ахъшэр псынщIэу къазэрыIэ-
щIэухэм папщIэ икIи ягъэ-
къуаншэу жаIэ сомыр зэра-
мылъытэр. Мис абдежщ 
 псори къыщежьэр. Щынэхъ 
цIы кIу дыдэм деж къы -
щыщIэдзауэ а Iуэхум гулъытэ 
хуэщIыпхъэщ, ар Iэпэдэ-
гъэлэл пщIымэ, сабийр къэ-
хъунущ ахъшэм и пщIэр имы-
щIэу, абы и зэгъэзэхуэнми 
хуэ мыIэкIуэлъакIуэу.

Таум иригъэкIуэкI зэIущIэ-
хэм хэтынущ цIыхум и хуи-
тыныгъэхэр фIыуэ ищIэным 
теухуа псалъэмакъхэри. 
Пща щэм къызэрилъытэм-
кIэ, хабзэр фIыуэ зыщIэм и 
щхьэр сытым дежи хуэ хъу-
мэжынущ, абы зыри хэ зы-
мыщIыкIыр жэуапым щIра -
шэлIэн Iуэху мыщхьэпэхэм 
хэхуэнкIэ шынагъуэ щыIэщ. 
Бжыгъэхэм къызэрагъэлъа-
гъуэмкIэ, ялэжь щIэпхъа-
джагъэхэм я епщыкIуиянэр 
зыщIэр балигъыпIэ имыува-
хэрщ е ахэр хэту къэхъуа 
Iуэхущ. Аращи, зи хуитыны-
гъэхэр, хабзэр фIыуэ зы-     
щIэу къэтэдж ныбжьыщIэхэр 
куэдкIэ нэхъ тыншу хэзэгъэ-
нущ балигъ гъащIэм. Абы и 
лъэныкъуэкIи Стеллэ ири-
гъэкIуэкI лэжьыгъэм и мы-
хьэ нэр къыпхуэмы лъытэнщ.

Иджыпсту Тау Стеллэ и 
гупым егъэджэныгъэ плат-
фор мэр къызэрагъэпэщ. 
Абы хэтынущ вебинархэр, 
дерсхэр, щIэныгъэ иратар 
къыщапщытэж джэгукIэ тех-
нологиехэр зи лъабжьэ тре-
нингхэр.

ЩХЬЭЩЭМЫЩI  Изэ.

пэ рыува щIыкIэ ри дапхуэ-
дэу?

- Сабийхэр фIыуэ солъагъу. 
Ахэр насыпыфIэмэ, сэркIэ 
 гуфIэгъуэшхуэщ. Си лэжьы-
гъэм  сыщIыдихьэхыр, са-
бийм и гур къабзэщ, жепIэр, 
ебгъэ лъагъур кIэропщIэ,   
къа зэрыгурыIуар къыуагъа-
щIэри аращ. ТIэкIу дегугъумэ, 
дэ дызыхуейр къахэтщIы-
кIыфынущ. Дегуп  сыс мэ, жы-
лагъуэр адэкIэ зэры хъу нур 
абы хэбгъэхьэ цIыхур зыхуэдэ-
ми елъытащ. 

- Анжелэ, фи адэр, и уна-
гъуэри дэщIыгъуу, Ставро-
поль крайм къызэрыщы-
хутар дапхуэдэу? 

- Адэшхуэ-анэшхуэр Къулъ-
къужын  Ипщэ дэсати, ди 
адэм абы дэт курыт школращ 
къиухар. Абы къыдеджащ 
уса кIуэ икIи тхакIуэ Сонэ А б-
дул  чэримрэ КъБКъУ-м щIэ-
ныгъэм щыхагъахъуэ (ИПК) и 
институтым и кафедрэхэм 
ящыщ зым и унафэщIу лэ-
жьа, физиолог, нейропсихо-
лог, геронтолог цIэрыIуэ Къуэ-
щIысокъуэ Александррэ. Абы 
щIыхэсщIыкIыр, ди адэр а 
тIум я зэфIэкIым иригушхуэу, 

куэдрэ я гугъу къысхуищIу 
зэрыщытарщ. Я дуней те-
тыкIэри щапхъэ зытрахым 
хуэдэут къызэрилъытэр. Сонэ 
Аблулчэрим и тхыгъэхэм з э-
гъусэу деджэрт. Ди адэр цIыху 
зэчиифIэт, пьесэхэмрэ усэ-
хэмрэ итхырт, тхыдэм, фило-
софием, литературэм фIыуэ 
хи щIыкIырт. Аращ си гъа-
щIэм гъэсакIуэ нэхъыщхьэу 
щызиIари, гъуазджэр фIыуэ 
сэзыгъэлъэгъуари. Ди адэр 
армэм радиомеханик IэщIа-
гъэр иIэу къикIыжати, адэш-
хуэ-анэшхуэм закъытримы-
гъэхьэлъэн хьисэпкIэ, мурад 
ещI и унагъуэр и къарукIэ 
ипIы жыну. Езыри, зэчиифIэу 
зэрыщытым и мызакъуэу, «и 
Iэм дыщэ къыпощ!» жы хуаIэм 
хуэдэти, Iэджэми хэ загъэрт. А 
зэманым радио кIапсэхэр 
дэнэкIи зэбграшырти, ди адэр 
а Iуэхум зэры хуэIэзэм къы-
хэкIыу, абыкIэ унафэ зыщIхэм 
ар Ставро польем ягъэкIуащ. 
Дыщып сэуар Георгиевскэ ра-
йоным хыхьэ Ново-Ульянов-
скэ къуа жэ цIыкIурщ. 

- Укъыщыхъуар ара, Ан-
желэ?

- Сыкъыщалъхуар аращ.  

Гъэсэныгъэ тэмэм згъуэ ты-
нымкIэ, литературэм, Iуэ-
рыIуатэм гу хуэсщIынымкIэ, 
цIыху хэтыкIэ гъэпса сиIэ-
нымкIэ, псом хуэмыдэжу, 
сэбэп нэхъ къысхуэхъуауэ 
къэс лъытэр ди адэращ. Къыз-
жиIэм и нэхъыбэр адыгэ гъа-
щIэрат къызыхихыр. Ди анэри 
хуабжьу гузавэрт, «сабийхэр 
урыс тфIэхъунущ, дэкIуэнущ, 
къашэнущ» жиIэу. Арати, 
еянэ классыр къыщызухым, 
Ставропольем дыкърашыж-
ри, лъэпкъым дыкъыхашэ-
жащ. 1990 гъэм Къардэнхэ        
я уна гъуэ сихьащ. Лъэпкъ 
дахэщ, лъабжьэшхуэ зиIэщ, 
лэжьа кIуэшхуэхэщ. Мыбдеж-
ми сы щызэхащIыкIащ, си 
гурыгъу-гурыщIэхэр къыз-
даIыгъащ. Си тхьэмадэр, 
 Къардэн Сэфарбий, къуа-
жэм пщIэ нэхъ зыхуащIу 
дэса хэм ящыщщ. Хуабжьу 
хьэл-щэн дахэ зыхэлът, тхэн-
еджэным хуэIэ зэт, литера-
турэр сэщхьу  фIы уэ зы-          
лъагъут, псалъэ  лей 
 къы   хи мыгъэкIыу, жиIэну 
 зы хуейр къасщIэрт, нэхъапэ-
Iуэхэм тIэкIу нэхъ гугъу ды-
зэдехьами. СхужыIэнущ, 

абы рэ си гуащэ Къэрэжанрэ 
 (Даурхэ япхъущ) я гъащIэ 
псор колхозым иратауэ. 

- ЩIэныгъэ ищхьэ щызэб-
гъэгъуэтар дэнэ?

- Урысыбзэр фIыуэ сщIэрти, 
Къэбэрдей-Балъкъэр уни-
верситетым тыншу сыщIэ-
тIыс хьащ. 1994 гъэм ар къэ-
зухащ. Школ лэжьыгъэм 1999 
гъэ лъандэрэ сыпэрытщ.

- Уи дыщымкIэ хэтхэ уа-
щыщ, Анжелэ? 

- Плохэ сакъыхэкIащ. А лIа-
къуэр Сочэ лъэныкъуэмкIэ 
 къикIауэщ зэрыжаIэр. Си 
адэш хуэм и адэ-анэр Ма-
жидрэ Хьэнифэрэщ. Я сурэти 
сиIэщ. Берд си адэшхуэщ. 
Ари лэжьакIуэжьу щытащ. 
 Хэку зауэшхуэм лIыгъэ щы-
зезыхьахэм, уеблэмэ Берлин 
нэсахэм ящыщщ. И щхьэ 
 къупщхьэм лагъым къутахуэ 
зэрыхэлъу, къуажэм и мэ-
къумэш IэнатIэр зэфIэзы-
гъэувэжахэм яхэтащ. Сонэ 
Абдулчэрими ди унэцIэм и 
г угъу ищIырейт, и къэхъукIэр, 
зищIысыр фIэхьэлэмэту. Ди 
лIакъуэцIэр зыфIэтелъыджэу 
щытахэм ящыщщ бзэщIэны-
гъэлI цIэрыIуэ КIуэкIуэ Жэ-
малдини. Университетым ар 
къыщызихьэлIати, си унэцIэр 
щызэхихым хуабжьу игъэщIа-
гъуауэ щытащ. АрщхьэкIэ 
к ъикIыр хузэхэмыгъэкIыу, зы-
къомрэ лъыхъуа пэтми, къы-
хуэгъуэтатэкъым.

- ЗэрызэхэтхамкIэ, уи гуа-
щIэдэкIым ехьэлIауэ тыгъэ 
куэд дыдэ уиIэщ. Абыхэм я 
гугъу къытхуэпщIын? 

- Езгъэджахэм ЕГЭ-хэр тын-
шу ят, IэщIагъи зрагъэгъуэт, 
адыгэ унагъуэ дахэхэр яу-
хуэри, согуфIэ. Уэрамым сри-
кIуэу сыкъалъагъумэ, зблэ-
мы кIыу къоувыIэ, фIэхъус 
 гуапэ къызах, къысщIоупщIэ. 
Тыгъи дамыгъи си куэдщ. Ауэ 
абыхэм зыри къыб жаIэ фы-
нукъым. Зыгуэр къыбжезыIэр 
уи лэжьыгъэмрэ уи дуней те-
тыкIэмрэщ. Си гуащIэдэкIым 
къыпызыщэ сиIэщи, аращ 
сэркIэ нэхъапэр. 

Плохэ япхъу, Къардэнхэ я 
нысэ Анжелэ, езыми зэры-
жиIауэ, унагъуэ дахэ исщ. И 
щхьэгъусэ Мухьэдин инже-
нерщ. Я бынитIым ейуэ, 
 къуэрылъхуи пхъурылъхуи 
 къащIэхъуащи, псоми зэхэты-
кIэ дахэ зэхуаIэщ. Дэри да-
хуохъуахъуэ унагъуэшхуэр 
дяпэкIи ефIэкIуэну!

Епсэлъар
КЪУМАХУЭ  Аслъэнщ.

пэрыува щIыкIэри дапхуэ- куэдрэ я гугъу къысхуищIу Гъэсэныгъэ тэмэм згъуэГГ ты-

IуэхуфIхэр зи плъапIэ, зи зэфIэкIым зезыгъэужьыну, 
щIэ гуэр къызэрищIэным сытым дежи хущIэкъу, а и 
щIэныгъэр жылагъуэм жыджэру хуэзыгъэлажьэ пщащэщ 
Тау Стеллэ. Ар щеджащ Къэбэрдей-Балъкъэр къэрал уни-
верситетым и экономикэ факультетым, иужькIэ и щIэны-
гъэм щыхигъэхъуащ аспирантурэм. Еджэным фIыуэ 
 ехъулIэ хъыджэбзым мызэ-мытIэ къихьащ КъБР-м и Iэта-
щхьэм, Нэгумэ Шорэ и цIэкIэ ягъэува стипендиехэр. 2015 
гъэм и диссертацэр Адыгей къэрал университетым 
 ехъулIэныгъэкIэ щыпхигъэкIри, экономикэ щIэныгъэхэм-
кIэ кандидат хъуащ. Стеллэ КъБР-м и Жылагъуэ палатэм и 
деж щылажьэ ЩIалэгъуалэ советым хэтщ, аутсорсинг 
компанием и бухгалтерщ. 

Электрокъару щрагъахъуэ
станцхэм къахэхъуэнущ

Идаррэ  Миланэрэ 
аргуэру  дагъэгуфIэ

илъэси 6-м нэскIэ ягъэ тIысынкIэ мэхъу. 

И гъащIэ псор
лъэхъуэщым

Урысей ФСБ-м и управленэу КъБР-м 
щыIэм, КъБР-м щыIэ МВД-м я 
лэжьакIуэхэм, наркотикхэкIхэр игъэ-
кIыным пэщIэт Iуэхухэр  ирагъэкIуэкIыу, 
къызэпаудащ илъэс 31-рэ зи  ныбжь  
нарткъалэдэсым наркотикхэкIхэр  игъэ -
кIыным пыщIауэ илэжь щIэпхъаджа-
гъэр. 

ЯУБЫДАМ и псэупIэр къыщащым къыт-
рахащ «героин» наркотикхэкI грамм 36,47-  
рэ, «метадон» грамм 211,49 -рэ.

Шэч зыхуащIым теухуа уголовнэ Iуэху 
къа Iэтащ УФ-м и УК-м и 30-нэ статьям и 
3-нэ Iыхьэм, 228.1-нэ статьям и 5-нэ 
Iыхьэм япкъ иткIэ. Хабзэм къызэри-
гъэувымкIэ,  ар  ягъэ тIысынкIэ мэхъу и 
гъащIэ псор лъэхъуэщым щихьыну. 

Челябинск  къалэми  зыкъыщрагъэцIыху


